
BIMAYINA KE VWANDA

 NaMpangi Boonempe dibuundu, yayi kele kieleka bweso ya
nene samu na munu na kuvutuka dyaka na San Bernardino.

Kisika yayi ke bumbaka balubambukumingi ya nene ya bilumbu
me luta. Mpe kuwa ti, kukwisa ya beto awa, ke na kusalaka
dyaka mambumingi yina ke monika na meso bubu yayi, na yina,
ya kieleka ya ke sala ti beno vwanda na kiese ti Mfumu me
twadisa beto mutindu yayi, bamvula me luta.
2 Mu vwandaka kaka ya kuvwanda kuna na ngaanda na
parking, na yina, mu vwandaka meka na kubambuka moyo na
mambu yina salamaka. Ya vwandaka na Mama Isaacson yina
vwandaka mutendudi ya munu na Finlande, na campagne ya
Finlande, mpe yandi kwisaka na ditoma ntangu mu zolaka
kwenda. Mpe yandi tubaka, “Ndinga ya nge ya Finlande.” Mpe
mu ke kukiyufula kaka kana Mama Isaacson ke zingaka awa.
Mu zabaka ve. Yandi zolaka vwanda ve ntangu yayi na nkokila
yayi, mu banza? Mama May Isaacson, mpe yandi me katuka na
Finlande.
3 Na yina kima yankaka ya mfunu mingi yina me kwisa na
mabanza ya munu, vwandaka mwa kisadi mosi ya kento na
restaurant yina mu me kudya, pene-pene awa, ba ke bokilaka
Hotel Antlers. Mu banza ti ya kele ya kieleka, ntangu yayi. Mpe
mwa mama yango vwandaka…Mu vwanda sambila na yandi.
Yandi vwandaka…Yandi, mwa mama ya mbote, kasi yandi
vwandaka ve Muklisto. Mu bokilaka yandi na lukutakanu. Mpe
yandi zimbisaka bébé, mpe mu ke kwikila ti bakala ya yandi, ba
kabwanaka. Mpe beto vwandaka sambila ti yandi ke wisana na
bakala ya yandi, to bawu ke wisana, kintwadi. Na yawu, mu ke
kukiyufula kaka kana mama yina ya leke lendaka vwanda awa
na ntangu yayi. Beno me mona?
4 Mpe na manima diambu yankaka salamaka, ya vwandaka
mwa bébé yina ba nataka kisika mosi kuna, pene ya kilumbu
mosi na ditoma. Mpe yandi kufwaka, mpe yandi vwandaka ya
kulala na maboko ya mama ya yandi. Mpe yandi vutukaka na
luzingu. Ya kele…Muntu yango kele ntangu yayi awa? Mpe
yandi katukaka, mu banza, katukaka na kizunga ya zulu na
lweka yayi, na ziunga, ya vwandaka na zulu awa. Mpe mwa
mama yango nataka ditoma mpimpa nyonso, mpe tata, mpe
mwa mama yango vwandaka ya kuvwanda kuna, na kyadi, na
kusimbaka mwa bébé ya yandi, ya kufwa. Mpe mu banzaka,
“Lukwikilu ya mutindu yayi!” Kana mu vwandaka muntu ya
luvunu ya kulutila nene na yinza, Nzambi zolaka zitisa lukwikilu
ya mama yina.

Mu simbaka mwa bébé yango na maboko ya munu, mutindu

yayi, mu vwandaka sambila. Yandi bandaka kubaka tiya,
yandi bandaka na kuningana, yandi zibulaka mwa meso ya
yandi. Mu vutulaka yandi na mama ya yandi. Na yawu, bawu
katukaka kisika mosi kuna. Mu banza ve ti bawu vwandaka ba-
Pentecotiste, mutindu yina. Bawu vwandaka kaka…Mu banza
ti ya vwandaka kaka dibuundu mosi, ti na…Mu zaba ve kana
bawu vwandaka Baklisto, to ve. Mu yufulaka bawu ata fioti ve.
Mu vwandaka kaka na kiese mingi ti bébé yango vutukaka diaka
na luzingu.

Kubanda ntangu yina, Mpangi Boone, bantangu mingi me
luta. Kasi beto ke na kusadila dyaka Nzambi mosi yina kele
mutindumosi mazono, bubu yayi, mpe kukonda nsuka.
5 Na kutalaka kaka bisika nyonso, mu ke na kumonaka
Mpangi Leroy Kopp ya kuvwanda awa. Ya kele mbala ya ntete
mu me mona yandi kubanda ntama. [Mpangi mosi ya bakala me
tuba, “Ya kele Paul Kopp kele awa.”—Mu.] Paul. Ya kele kieleka.
Leroy kele tata ya nge. Ya kele kieleka. [“Mpe yandi—yandi
kele na Russie, na nkokila yayi, na yina beno sambila samu na
yandi.”] Oh, la la! Russie. Mbote, ya kele, mu zaba, soda yayi ya
kikesa kuna, yandi kele kuna na kisalu ya Ntinu. [“Ya kieleka.”]
Na yawu, ya kieleka mu ke na kiese na kuvwanda awampe kuwa
longi yayi ya ntwenia ke tuba ti yandi kuzwaka lutwadusu ya
kimpeve na ministere ya beto ntangu beto vwandaka awa. Kyese
mosi ya nene ya kele!

Mpe mu ke na kivuvu ntangu yayi, ti, na kuzabaka ti beto
me kuzwa…Bantu kele ya kutelama, mpe beto ke baka ntangu
mingi ve. Beto ke bambuka moyo na balukutakanu yina ya nene
ya kubeluka ya nzutu.
6 Na yina,mume bakula ti ya kele nampangi-bakalamosi awa
na ziunga, kisika mosi kuna, yina ke na kusalaka campagne ya
kubeluka ya nzutu, Mpangi Leroy Jenkins. Mu ke kwikila ti ya
kele kieleka. Mpe na yawu mu ke vutula matondo mingi, mu ke
na kivuvu tiMfumu ke sakumuna yandimpe ke pesa yandi kisalu
ya nene, ya nene mingi. Ya…

Oh, la la, mu me kuzwa lukumu mingi, na nkokila yayi, na
kukwisa na yinzo-Nzambi ya mutindu yayi. Mu ke vwandaka
ntangu nionso na kiese mingi na yinzo-Nzambi kulutila na kati
ya bivinga yina ya nene ya bansaka. Ya kele, ntangu yayi, mu
ke teleminaka ve bivinga yayi ya nene ya bansaka. Kasi, beno
zaba, mu…Ya lendaka vwanda lukwikilu ya luvunu, to mu
banza…Ya ke monana samu na munu mutindu kieleka. Beno
me mona? Bawu…Beno ke kwendaka na bivinga yina ya nene
kisika ba ke nwanaka, ya bitumba, bansaka, bima ya mutindu
nionso, mu banza ti bampeve ya yimbi ke kwiza kuzyeta na
bisika yina. Ntangu yayi, yina lendaka monana lukwikilu ya
luvunu, kasi ya kele ve mutindu yina. Kasi ntangu beno ke
kota na dibuundu, beno…ntangu nionso, kieleka dibuundu ya

kimpeve, ya ke monana mutindu, ya kele, beno—beno ke talana
mingi na kimpwanza, mutindu ti ya kele—ya kele na kima mosi.
Mvwandulu ya Nzambi kele kuna. Beno zaba, ya ke monana
mutindu ya luswaswanu. Mu zaba ve yinki kisalu kivinga yayi
ke salaka, kasi ya kele kisika bantu ke vukanaka. Kieleka, bantu
mosi kele na kisika yankaka, kasi na bisika yina ya yimbi.
Ya lendaka vwanda ti mu ke banza kaka mutindu yina. Kasi,
na mutindu nyonso, mu kele na kyese na kuvwanda awa na
nkokila yayi.
7 Mpe ntangu yayi beto zola baka beno ntangu ya yinda ve,
samu na bantu yina kele ya kutelama. Mpe beto ke kwenda,
mbasi na nkokila, na kisika yankaka awa. Mu zaba ve kisika
ya kele. Ya kele pene-pene awa. [Mpangi-bakala mosi me
tuba, “Orange Show Auditorium.”—Mu.] Wapi? [“Orange Show
Auditorium.”] Orange ShowAuditorium, samu na balukutakanu
ya mbasi na nkokila. Mu…Yayi kele na kati-kati, mu ke na
kuzonzila nzietelo ya kimvuka ya Bantu ya Mumbongo ya
Nsangu ya mbote ya Muvimba. Na yina, mu kuzwaka ntangu
ya mbote ya kutuba na yinza ya muvimba, samu na bawu. Mpe
na yina kuna, nkundi mosi ya luzolo bokilaka beto awa, mpe
beto kele na kiese na kuvwanda na kati ya kimvuka yayi na
nkokila yayi.
8 Ntangu yayi, ntete beto zibula Biblia…Ntangu yayi, muntu
nyonso yina kele na ngolo ya nzutu lenda zibula Yawu mutindu
yayi. Beno me mona? Kasi ya ke lomba Mpeve-Santu samu
na kuzibula Ndinga samu na beto, kuzibula lubakusu ya beto
mpe kumonisa Masonuku. Mu ke kwikilaka na Biblia. Mu ke
kwikilaka ti Yawu kele Ndinga ya Nzambi. Mpe mu ke kwikila
ti ntoto, to bantu ya ntoto, ba ke sambisa bawu kilumbu mosi
na nzila ya Ndinga yayi. Ntangu yayi, ya lendaka monana ya
ngitukulu. Ntangu yayi, ya kele na mingi ya kuswaswana na
dibanza yina.
9 Mu vwandaka solula na nkundi ya munu ya kieleka, ntama
mingi ve, yina kele katolika. Mpe yandi tubaka, “Nzambi ke
fundisa yinza na nzila ya dibuundu ya Katolika.” Kana ya kele
mutindu yina, yinki dibuundu ya Katolika? Beno me mona?
Na yina, kana Yandi ke fundisa yawu na ba-Methodiste, na
yina wapi mutindu samu na ba-Baptiste? Beno me mona? Kana
Yandi ke fundisa yawu na nzila ya mosi, yankaka yina kele ya
kuzimbana. Na yina, ya kele namuvusumingi kuna.

Kasi beto fwana kwenda na Yawu, samu na kumona
nsamunu ya beto—ya beto ya kieleka, mpe Biblia ke tuba ti
Nzambi ke fundisa yinza na nzila ya Yesu Klisto. Mpe Yandi kele
Ndinga. Santu Jean 1, “Na mbandukulu vwandaka Ndinga, mpe
Ndinga vwandaka na Nzambi, mpe Ndinga vwandaka Nzambi.
Mpe Ndinga kumaka nsuni, mpe zingaka na kati-kati ya beto.”
Mpe Hébreux 13:8 me tuba, “Yandi kele mutindu mosi mazono,

bubu yayi, mpe kukonda nsuka.” Mpe mu ke kwikila ti ya kele
Kieleka. Ntangu yayi, mu ke kwikila ti na kati ya…
10 Nzambi, na mbandukulu, na kuvwandaka Nzambi ya seko;
Yandi kele na nsuka mpe…to ya seko, mu zola kutuba. Beto
kele yina kele na nsuka. Dibanza ya yandi kele ya kulutila nene,
mpe beto, na mwa dibanza ya beto yina kele na nsuka, lenda
bakula ve ndwenga ya Yandi ya nene, ya seko. Kasi na yina,
ntangu Yandi ke zonza kima mosi, ya lendaka monana kieleka
ya ngitukulu samu na beto, samu na kuwa Yandi kutuba kima
mosi na kati ya Masonuku, kasi ya fwana salama. Mu ke kwikila
ti Bandinga ya Yandi ke luta ata fioti ve. Na yina, mu ke kwikila
ti Nzambi, na kuzabaka ti beto na mwa dibanza ya beto yina
kele na nsuka lendaka ve kutendulamabanza ya Yandi—ya Yandi
ya nene, Yandi ke tendulaka Ndinga ya Yandi Mosi. Yandi kele
na nsatu ya mutendudi mosi ve. Yandi ke tendulaka Ndinga ya
YandiMosi, na kusiamisakaNdinga yina na nsungi ya Yawu.
11 Mu ke kwikila ti, Nzambi, na mbandukulu, ti Noé vwandaka
Ndinga samu na kilumbu yina, samu naNsangu ya Yandi.

Ntangu yayi, kuna, na manima ya yina, Moise kwisaka.
Ntangu yayi, Moise lendaka ve kubaka Ndinga ya Noé. Yandi
lendaka tunga masuwa ve mpe kunata bawu kuna na Egypte,
kuna na Nzadi ya Nil, to na yinsi ya nsilulu, to nionso yina.
Nsangu ya yandi salaka ve na kilumbu ya Noé; yina vwandaka
kitini ya Ndinga ya Nzambi yina ba siamisaka ti ya vwandaka
Kieleka na nzila ya Moise.

To dyaka Yesu zolaka ve kuzwa Ndinga ya Moise. Mpe…
Luther zolaka sonika ve ndinga ya dibuundu ya Katolika.
Wesley, yandi lendaka ve kubumba Ndinga ya Luther. Mpe ba-
Pentecotiste, ba lendaka ve kubaka Ndinga ya ba-Methodiste.
Bawu…Beno me mona?

Dibuundu ke na kukula. Konso nsungi, ba me kabula yawu
na Masonuku awa. Na yawu, Nzambi, na nzila ya Mpeve-
Santu, ke monisa Ndinga ya Yandi, na kumonisaka Yawu
mpe kusiamisaka Yawu, Yandi mosi, na kulakisaka ti Yawu
kele Ndinga ya Yandi yina me longama na kilumbu yina ba
silaka Yawu.
12 Yesu tubaka yawu. Yandi tubaka, “Kana beno lenda kwikila
Munu ve, beno kwikila bisalu yina Mu ke sala,” samu ti yawu ke
pesa kimbangi ya Nani Yandi vwandaka, beno me mona, kana
muntu mosi zolaka zaba Masonuku.

Ntangu yayi, Yandi kwizaka na mutindu ya ngitukulu mingi,
na mutindu mosi ya ngitukulu, ti bantu zolaka ve kukwikila
Yandi, samu, “Yandi, na kuvwandaka Muntu, vwandaka
kukisala Yandi mosi Nzambi.”

Na yawu, Yandi vwandaka Nzambi, na kati ya nsuni.
“Nzambi vwandaka na kati ya Klisto, na kuvutulaka ngwisani
na yinza na Yandi mosi.”

“Mpe muntu mosi ve lenda sala bisalu yayi kukondwa
Nzambi kuvwanda na yandi,” mutindu beto zaba Nicodeme
tubaka yawu. Ti, Kimvuka ya bakuluntu kwikilaka yawu.

13 Ntangu yayi, beto zaba ti, Ndinga yina…Kana bawu zolaka
zaba Ndinga! Yandi tubaka, “Kana beno zabaka Moise, beno
zolaka zaba Munu, samu Moise sonikaka na zulu ya Munu.”
Mpe beto ke tala. Kana bawu talaka kuna na kati ya Masonuku,
kutala yina Mesiya lendaka kusala, na yina bawu zolaka zaba
Yandi na nzila ya nsiamisa, ti, “Nzambi, na nzila ya Klisto,
vwandaka vutula ngwisani na yinza na Yandi mosi,” mpe na
kulungisaka bansilulu nyonso yina vwandaka ya Mesiya, yina
Yandi zolaka kusala. Yesu pesaka kimbangi ya Ndinga yina, na
kusalaka ti Ndinga yina kuzinga samu na kilumbu yina.

14 Mpe mu ke kwikila ti ya kele kima mutindu mosi beto ke na
kuzinga bubu yayi: Nzambi ke na kupesaka kimbangi ya Ndinga
ya Yandi, na kusiamisaka yina Yandi tubaka ti Yandi ke sala.
Ntangu yayi, beto zaba ti yayi kele kilumbu ya mpulusu, kisika
Nzambi ke bokila bantu na yinza, na luzingu ya disumu, samu na
luzingu ya kisalu. Mpe na kilumbu yina Nzambi me mwangisa
Mpeve ya Yandi na Zulu, bidimbu ya nene mpe mambu ya
ngitukulu ke fidisa ministele ya kilumbu yayi. Yayi kele…
ntangumvula ya ntetempe ya nsuka ke na kubwa, kintwadi.Mpe
beto zaba ti ya fwana vwanda na bidimbu ya nene mpe mambu
ya ngitukulu. Na yina, na ba-denominationmingi ya nene, ba me
losa Yayi.

Kasi mu ke vutula matondo mingi samu na bielo yayi ya
kuzibuka yina mu me kuzwa, samu na kukota, mpe lutwadusu
ya kimpeve yina me pesama na bantwenya ya babakala mutindu
pasteur ya beno awa. Ya me sala ti bawu…Mutindu mu me
banda na kukuma kiboba, mpemu zaba ti bilumbu yamunu kele
ya kutanga, mpe mu zaba ntangu yayi ti bantwenya ya babakala
yayi lenda baka Nsangu yayi mpe kulandila na kumwangisa
Yawu tii na Nkwizulu ya Mfumu, kana Yandi kwisa ve na nsungi
ya munu. Na yina, mu ke na kivuvu ti mu ke mona Yandi. Mu
ke sosaka Yandi konso kilumbu, mu ke tala mbote, mu ke na
kukubama samu na ngunga yina.

15 Ntangu yayi beto zonza na Musoniki na ntwala beto tanga
Buku ya Yandi, na yina beto ke kulumusa bayintu ya beto.

Tata ya Mazulu, beto ke vutula matondo na Nge, samu na
kuvwanda yamoyo na nkokila yayi, na kuvutuka nambanza yayi
ya nene. Kuvwanda awa na kati ya ndandani yayi ya miongo,
na kutalaka na zulu mpe na kumonaka mvula ya mpembe, mpe
malala ke na kubasisa bafelele, na ntangu mosi, wapi yinza ya
kitoko Nge me pesa beto na kuzinga! Mpe mutindu ti beto ke
mona bakala yina me vwalangana mpe—mpe me sala na yinza
yayi, ya ke sala ti beto vwanda na nsoni ya betomosi, Tata.

Beto kele awa, na nkokila yayi, samu na kumeka na kubasisa
bangolo ya beto, samu na kumeka kunata bantu na kumona kima
yayi ya nene yina Nzambi me sala, mpe kuzaba ti ya kele na kima
ya kulutila nene kaka na simu yina. Ti beto tala na yawu, na
nkokila yayi, Tata, na yina beto ke zibula Ndinga ya Nge mpe ke
tanga. Beto lenda tanga Yawu, Tata, kasi bika ti Mpeve-Santu
monisa Yawu na beto na nzila ya luzayikisu. Samu ti beto me
lomba yawu na Nkumbu ya Yesu. Amen.

16 Ntangu yayi, beno bayina mu banza ke zola kubaka banoti,
mpe—mpe kutanga Masonuku na mulongi, mutindu—mutindu
ntangu nyonso bawu ke tangaka Yawu. Mpe ya zolaka vwanda,
ntangu mu…bamvula me luta, mu zolaka sonika ve Masonuku
ya munu, mpe nyonso yina. Kasi mu me kuma fioti na kununa
kubanda ntangu yina. Beno memona? Mume luta kaka bamvula
makumi zole na tanu, ntama mingi ve, bamvula makumi zole
na tanu me luta. Na yawu, ya ke salaka yawu mwa yimbi. Kasi
mu ke na kumeka kaka na kukangama na bima nyonso yina mu
zaba na kusala na kati ya Ndinga ya Yandi, tii ntangu Yandi ke
bokila munu.

17 Ntangu yayi, beto baka Santu Jean kapu ya 14, Masonuku
yina beto zola kutanga na nkokila yayi, samu na kubasisa
dibanza ya Yayi, kanaMfumu zola. Na kutala bantu nyonso zaba
yayi. Ya ke monana ti, bambala mingi, ba ke salaka yawu na
balukutakanu ya mafwa. Ya me vwandaka ntete na ntangu yina
mu ke zolaka kulonga kulutila na lukutakanu ya mafwa, ya ke
vwanda na yinza yayi. Bika yawu kufwa mpe kubutuka mbala
zole. Santu Jean 14:1 tii na 7,mubanza,mume sonika yawu awa.

Ti bantima ya beno kuvwanda na mpasi ve: kana beno
me kwikila na Nzambi, beno kwikila mpe na kati ya
munu.

Na yinzo ya Tata ya munu kele na bisika mingi:…
kana ya vwandaka ve mutindu yina, mu zolaka tuba na
beno. Mu ke kwendampe ke yidika kisika samu na beno.

Mpe kana mu kwenda mpe mu ke yidika kisika samu
na beno, mu ke kwiza dyaka, mpe mu ke baka beno; ti
kisika mu ke vwanda, beno ke vwanda mpe.

…kisika mu ke kwenda beno zaba, mpe beno zaba
nzila.

Thomas tubaka na yandi, Mfumu, beto zaba…wapi
kisika nge ke kwenda; mpe wapi mutindu beto lenda
zaba nzila?

Yesu tubaka na yandi, mu kele nzila, kieleka, mpe
luzingu: muntu mosi ve ke kwiza na Tata, kasi na nzila
ya munu.

Kana beno zabaka munu, beno zolaka zaba mpe Tata
yamunu: mpe katuka ntangu yayi beno zaba yandi, mpe
beno me mona yandi.
Bika tiMfumu kubwela balusakumunu yaYandi na ntangulu

ya Ndinga ya Yandi. Mpe beto ke landila dyaka na kutala Yawu,
na bantangu yina beto ke landila, na yina beto zola kuzonzila
kaka mwa leso yayi na Dibuundu.
18 Mazono na nkokila, mu vwandaka na Yuma, na Arizona,
kisika mu ke zingaka, ntangu yayi. Mu—mu…Ntangu mu
vwandaka awa ntete mu zinga na Jeffersonville, na Indiana.
Ntangu yayi mu vwandaka na Arizona, na nzila ya vision yina
fidisaka munu kuna, mwa bamvula fioti me luta. Mpe beto me
kuzwa dibanza mosi kuna ntangu yayi. Mu ke na dibuundu mosi
ve kuna.

Mpangi Green, mpangi ya beto ya bakala yina kele na beto
awa,me tula tabernacle kisika…mosi ya ba-Assemblée deDieu,
dibuundumosi na kati-kati ya mbanza, ba-Assemblée. Bawume
vukana, mpe mu banza ti bawu nyonso kotaka na Mpangi Brock
mpe na Mpangi Gilmore, me bika dibuundu yayi ya kuzibuka.
Mpe Mpangi Pearry Green, na—na Texas, yandi kotaka mpe
bakaka kisika yango, yina kele nkundi ya kisalu na beto. Beto
kele na kyese na kuzaba ti—ti Mpangi Greenme yidika dibuundu
yayi yina vwandaka ya kukangama.
19 Mpemazono na nkokila, mu longaka kuna na Yuma naBantu
ya Mumbongo ya Baklisto, mu zonzilaka dilongi ya Enlevement.
Ntangu yayi, ya lendaka vwanda dilongi ya ngitukulu samu na
kutuba na kati-kati, na mukembo ya nene, kasi bantu nyonso
yina vwandaka kuna vwandaka Baklisto. Mpe ya kele mutindu
ya kele na ba-campagne yayi mutindu yayi, to na—na dibuundu.
Mu lendaka tuba ntangu yayi, “Bantu yikwa na kati ya beno
kele Baklisto?” Mubanza maboko nionso ke telama. Beno kele
Muklisto. Mpe na yawu, kana beto kele Baklisto, mu banza ti
beto fwana vwanda ya kutemuka na ntwala. Beto fwana banza
kaka ve kutula kivuvu na mabanza. Beto fwana vwanda ya
kutemuka na yina kisika ya beto ke suka.
20 Mpe mu zola tubila yawu na nkokila yayi. Mpe dilongi ke
vwanda: Bima Yina Ke Vwanda. Mpe ntangu yayi, mu zonzaka
mazono na nkokila na zulu ya Enlevement, na yina na nkokila
yayi, mu zola tubila dilongi yayi, ti mu lendaka vukisa yawu
kintwadi na Nsangu ya mazono na nkokila. Ntangu yayi, ya ke
vwanda na Enlevement, beto zaba yawu. Ya kele kima yina ke
kwisa, na bilumbu ke kwisa na ntwala.
21 Ntangu yayi, Yesu awa ke na kutuba, ti, Yandi me kwenda na
ntwala samu na kuyidika kisika samu na beto. “Ti bantima ya
beno kuvwanda na mpasi ve.” Ntangu yayi, Yandi vwanda zonza
na ba-Juif. Yandi tubaka, “Ntangu yayi, beno me kwikila na
Nzambi, beno kwikila mpe na Munu. Mutindu beno me kwikila

na Nzambi, beno kwikila na Munu, samu ti Mu kele Mwana ya
Nzambi.” Beno me mona? “Mpe, Nzambi,” na nzonzolo yankaka,
“Munu na Tata ya Munu kele Mosi. Tata ya Munu ke na kuzinga
na kati ya Munu. Mpe yina beno ke mona kusala, Yina Mu ke na
kusalaka, ya keleMunu ve, ya kele Tata yaMunu yina ke zingaka
na kati ya Munu. Yandi ke salaka bisalu.”

“Nzambi vwandaka na kati ya Klisto, samu na kuvutula
ngwisani na yinza na Yandi mosi.”
22 Ya vwandaka mpasi ve samu na ba-Juif yina ba longaka, na
kati ya bansungi, samu na kukwikila ti ya vwandaka na Nzambi
ya nene ya kimpeve. Kasi kubanza ti Nzambi kulumukaka mpe
monisamaka Yandi mosi na nzila ya muntu ya Mwana ya Yandi,
Yesu Klisto, Nzambi vwandaka na kati ya nzutu ya nsuni, yina
vwandaka fyotimingimpasi samu na bawu na—na kubakula.

Kasi Yandi tubaka, “Ntangu yayi, mutindu beno me kwikila
na Nzambi, beno kwikila mpe na Munu. Samu ti na yinzo ya
Tata ya Munu kele na bisika mingi, mpe Mu ke kwenda samu
na kuyidika kisika samu na beno.” Luzingu ya Yesu vwandaka
pene-pene ya nsuka, awa na zulu ya ntoto.

Yandi lakisaka bantu, mpe lakisaka bawu, ti Yandi
vwandaka Yehowa yina monikaka na nsuni, na nzila ya bidimbu
ya nene mpe mambu ya ngitukulu, mpe kutala ya Biblia
yina Yandi tubilaka, na Yandi. Mpe Yandi siamisaka ti Yandi
vwandaka Nzambi, yina monisamaka.

Ntangu yayi Yandi tubaka, “Ntangu beno ke mona luzingu
ya Munu ke suka, ya ke suka samu na lukanu mosi. Mpe mu ke
kwenda, samu na kuyidika kisika samu na beno; ti kisika Mu
ke vwanda, beno ke vwanda mpe.” Yesu na yina ke na kutuba na
bilandi ya Yandi ti luzingu yayi me suka ve na lufwa.
23 Ntangu yayi, na kutubaka ti yayi vwandaka dilongi ya
mafwa. Beno bambukamoyo, beto, lufwa kele kaka na ntwala ya
beto, mpe beto zaba ve kana ya lendaka vwanda na bayankaka
na kati ya yinzo yayi na nkokila yayi ke basika ve awa ya moyo,
na luzingu yayi ya nzutu. Ya kele ve ya kieleka. Na manima
baminuti tanu, ya lendaka vwanda na bantwenya, na mavimpi
ya mbote, bantu ya bantwenya na kati ya kivinga yayi lenda
vwanda bamvumbi na manima baminuti tanu. Ya kele kieleka.
Mpe dyaka, ya lendaka vwanda, na baminuti tanu na manima,
beto nyonso ke vwanda na Nkembo. Beto zaba kaka ve. Ya kele
na maboko ya Nzambi. Yesu tubaka ti Yandi zabaka ve, Yandi
mosi, ntangu ntangu yina ke vwanda, kasi, “Yina vwandaka na
maboko ya Tata kaka.”
24 Ntangu yayi, kasi, Yandi vwandaka tuba na bawu, ti, na
manima ya lufwa ya kele na luzingu. Samu ti, “Mu ke kwenda
mpe ke yidika kisika mosi,” ya kele, samu na kuyamba bawu,
ya ke lakisa ti kuna, Yandi vwandaka zonza na bawu, ti ya
vwandaka na luzingu na manima luzingu yayi me suka. Mpe

wapi kubomba yina zolaka pesa na beto nyonso, kuzaba ti, na
manima luzingu yayi me suka, ya kele na luzingu, yina beto
ke kota. Mpe na ntangu beno ke kuma kiboba, yina ke kuma
kieleka mingi samu na beno. Mutindu beno ke banda na kumona
bilumbu ya luzingu ya beno kubelama mingi, na manima ya ke
banda, beno ke banda na kubelama mingi, ke kubama samu na
diambu yina ya nene. Ya kele ntangu yayi…Ya kele ndandani ya
luzingumosi yayi na yinza yankaka, kisika yankaka.
25 Mbutukulu ya beno awa vwandaka ya kukangama na yawu.
Mu banza ti beno ke kwikila yawu. Mosi na mosi ya beno zaba ti
mbutukulu ya beto vwandaka ya kuyidika na ntwala. Beno zaba
ti kuvwanda ya beno awa ata mbala mosi ve bandaka kaka na
disolo mosi to dibanza mosi? Bima nionso vwandaka ya kuyidika
na Nzambi, na ntwala yinza kusalama, ti beno ke vwanda awa.
Nzambi ya seko zabaka. Mpe samu na kuvwanda—na kuvwanda
ya seko, Yandi zolaka zaba konso sidi yina zolaka vwanda na
ntoto, mpe bambala yikwa yawu ke bweta disu ya yandi. Ya
kele ya seko. Beno me mona? Beno, mwa mabanza ya beto—ya
beto, lenda bakula ve yina seko zola kutuba. Nzambi ya seko,
Yandi zabaka bima nyonso. Na yina, ya kele ve na kima na lweka
ya nzila.
26 Kana beto zaba Ndinga ya Nzambi, beto zaba kisika beto
ke na kuzinga. Beto zaba ngunga yina beto ke na kuzinga. Beto
zaba yina kele na ntwala. Beto ke mona yina beto me luta.
Mpe Buku ya Nzambi kele luzayikisu ya Yesu Klisto; Bisalu ya
Yandi na kati ya bansungi, tii na Buku ya Apocalypse, mpe na
manima bansilulu ya Yandi yina ke kwiza. Na yawu, bansilulu
ya Yandi nyonso kele kieleka. Nzambi lenda ve kuzonza Ndinga
mosi kukondwa Yawu vwanda ya kusiamisama. Konso Ndinga
yina Yandi ke tuba fwana salama. Na ntwala ya mbandukulu ya
yinza…
27 Bantu yankaka ke vukisaka Genèse, kuna, ntangu yandi
tubaka, “Nzambi ke vutukilaka Yandi mosi.” Ve. Kaka, beno me
bakula yawumbote ve. Beno me mona?

Nzambi, na mbandukulu, Yandi tubaka, “Bika ti ya vwanda.
Bika ti ya vwanda. Bika ti ya vwanda.” Yinza vwandaka kaka
mpimpa, na kati ya muvusu. Mpe ntangu Yandi tubaka, “Bika
nsemo kuvwanda,” ya lendaka vwanda na bankama ya bamvula
ntete nsemo kubasika. Kasi ntanguYandi tubaka yawu, ya fwana
salama. Ya fwana vwanda mutindu yina. Beno me mona? Mpe
Yandi zonzakaNdinga ya Yandi. Bankuna yina vwandaka na yisi
ya maza. Ntangu Yandi yumisaka ntoto, na manima bambuma
basikaka. Yina Yandi tubaka fwana salama.
28 Yandi tubaka, na nzila ya baprofete. Mu tubilaka yawu
mazono na nkokila. Mutindu, beto ke baka Esaïe, yandi tubaka,
“Mwense mosi ke kuzwa kivumu.” Nani ke banza, muntu yina
vwandaka banza na kati-kati ya bantu, samu na kutuba mpova

ya mutindu yina, “Mwense ke kuzwa kivumu”? Kasi samu ti
yandi…

Profete kele muntu yina ke talisaka Nzambi. Ba salaka yandi
mutindu yina ti yandi lenda ve kuzonza bampova ya yandi mosi.
Ya fwana vwandaBandinga yaNzambi yina yandi ke tuba. Yandi
kele kakamutindumumoni,mpe yandi kele yinwa yaNzambi.

Mpe na yawu, kuna, yandi tubaka, “Mwense ke kuzwa
kivumu.” Yandi kukondwa ntembe lendaka bakula yawu ve, kasi
Nzambi zonzaka yawu na nzila ya yandi. Samu ti, Yandi silaka
yawu, “Yandi ke sala kima ve tii Yandi ke monisa Yawu na bisadi
ya Yandi baprofete.” Na yina, ntangu yandi tubaka yawu, ya
vwandaka bamvula bankama nana ntete yawu salama. Kasi ya
zolaka salama.

Na nsuka, Bandinga yina ya Nzambi kotaka na kivumu ya
mwense, mpe yandi kuzwaka kivumu mpe butaka Emmanuel.
“Samu na beto Mwana me butuka, samu na beto Mwana me
pesama. Ba ke bokila Yandi, ‘Konseye,’ ‘Nzambi ya ngolo,’ ‘Ntinu
ya Ngemba,’ ‘Tata ya kukonda nsuka.’” Yina zolaka vwanda
mutindu yina, samu ti Nzambi zonzaka yawu na yinwa ya
baprofete ya Yandi. Mpe Bandinga nionso ya Nzambi fwana
lungisama.

Na yina, beto zaba ti Yesu me kwenda samu na kuyidika
kisika mosi, samu na kuyamba bantu ya Yandi. Nani bantu yina
kele, mu banza ti ya kele ndambu ya bantu yina na nkokila yayi.
Kana ya kele ve mutindu yina, nkundi ya munu, Nzambi me sala
nzila, mutindu mosi, ti beno lenda kota na kati ya yawu kana
beno zola. Beno kele na kimpwanza ya kusoola. Beno lenda sala
mutindu beno zola. Kasi ntangu yayi beno tala, ntangu yayi, na
yinza yayi yina ke na kwiza. Ya kele na yinza yina ke na kukwiza.
29 Kaka mutindu mbutukulu ya beno awa, mu tubaka, ba me
yidika beno. Nzambi zabaka ti beno ke vwanda awa.

Mpe ntangu yayi beno zaba, ata mpe bima yina bibuti ya
beno salaka, ntangu yayi, bantu ke banza ti yina ke kuzwa
ve kitumbu na nsungi mosi na nsungi yankaka, kasi ya kele
mutindu yina.
30 Kuna na Buku ya ba-Hebreux, mu banza, na kapu 7, Paul
ke na kutuba, kuna, misoniki, mu banza ti ya vwandaka,
vwandaka zonzila dyambu ya nene yina salamaka na Abraham,
ti yandi futaka bikunku ya kumi na Melchisédek, ntangu yandi
vwandaka vutuka na bitumba yina yandi nungaka ntinu. Mpe
ntangu yayi yandi tubaka, ti, “Levi vwandaka na kati ya ba-
rein ya Abraham, ntangu yandi kutanaka na Melchisédek, yandi
katukaka na bitumba yina yandi nungaka bantinu.” Mpe kuna
yandi tubaka ti “Levi futaka bikunku ya kumi, mpe, ntangu
yandi vwandaka na kati ya ba-rein ya Abraham,” nkooko ya
nkooko ya nkooko ya tata ya yandi.

Mpe Yandi ke pesaka kitumbu ya masumu ya bantu na zulu
ya bana ya bawu—ya bawu, kubanda nsungi na nsungi, yina ke
zitisa ve Ndinga ya Yandi. Beno memona?
31 Beno nyonso vwandaka ya kuyidika na Nzambi. Kima ve
ke salamaka na nzila ya siansi, na Nzambi. Yandi zaba nyonso
na zulu ya yawu. Ya kele nyonso ya kuyidika na ntwala, yina
ba yidikaka samu na bansungi mingi na manima, samu ti beno
vwanda awa na nkokila yayi. Beno zaba yawu? [Dibuundu me
tuba, “Amen.”—Mu.]

Beno banza kaka, ti, beno, na ntangumosi…Muke vutukila
dyaka yayi. Beno, na ntangu mosi, vwandaka na tata ya beno, na
kati ya musisa ya tata ya beno. Ntangu yayi, yandi zabaka beno
ve na ntangu yina, to dyaka ti beno zabaka yandi ve na ntangu
yina. Kasi, beno me mona, na yina ba tulaka beno na ntoto ya
lubutu, na kati ya kivumu ya mama, na nzila ya makwela ya
santu. Mpe na yina beno me kuma muntu yina me monisama na
kizizi mutindu tata ya beno, na yina ya kele na kubundana.
32 Ntangu yayi, mutindu kaka ti beno lenda vwanda mwana
ya bakala, mwana ya kento ya Nzambi, samu ti beno fwana
vwanda…fwana kuzwa Luzingu ya Kukonda nsuka. Mpe ya
kele kaka na mutindu mosi ya Luzingu ya Kukonda nsuka, mpe
ya kele Luzingu ya Nzambi. ya kele kaka na mutindu mosi
ya Luzingu ya Kukonda nsuka, ya vwandaka Nzambi. Kuna,
kuvwanda mwana ya Nzambi, beno zolaka vwanda na kati ya
Yandi ntangu nyonso. Musisa ya Luzingu ya beno, Luzingu ya
kimpeve, na nkokila yayi, vwandaka na Nzambi, Tata, ntete ya
vwanda namolécule. Benomemona?Mpe beno kele kima ve kasi
kumonisama ya musisa ya Luzingu yina vwandaka na kati ya
Nzambi, mutindu mwana ya Nzambi.

Ntangu yayi ba me tuba na beno, na manima Ndinga ya
Yandi me kwiza na kati ya beno, na Kusema na nsungi yayi,
beno ke na kutalisa: Luzingu ya Nzambi na kati ya beno, samu
ti beno kele mwana ya bakala to mwana ya kento ya Nzambi. Na
yina, beno me bakula yina mu zola kutuba? [Dibuundu me tuba,
“Amen.”—Mu.] Beno me mona? Beno kele na kati…Beno me
kuma ntangu yayi, beno kele ya kuvwanda na kati ya dibuundu
yayi, na nkokila yayi, samu ti kisalu ya beno kele kutalisa
Nzambi na yinsi yayi mpe bantu yayi, mpe quartier yayi kisika
beno ke vukanaka.

Kisika nyonso beno kele, Nzambi zabaka ti beno ke vwanda
awa, samu ti beno fwana vwanda mosi ya misisa ya Yandi, to
binama ya Yandi. Beno fwana vwanda. Kana beno me kuzwaka
ntete, kana beno kele na Luzingu ya Kukonda nsuka, na yina
Yawu vwandaka ntangu nyonso Luzingu ya Kukonda nsuka.
Mpe Nzambi, ntete mbandukulu kuvwanda, yinza, zabaka ti
beno ke vwanda awa. Mpe ntangu Ndinga, to maza, “kusukula
na nzila ya maza ya Ndinga” kulumukaka na zulu ya beno—

beno, ya talisamaka na kati ya muntu. Ntangu yayi beno kele
na mbundana na Tata ya beno, Nzambi, kaka mutindu beno kele
na tata ya beno na ntoto. Beno me mona? Beno kele bisi-ntoto
ya Ntinu; bisi-ntoto ve, kasi beno kele bana, bana-babakala
mpe bana-bakento ya Nzambi ya moyo, kana Luzingu yina ya
Kukonda nsuka kele na kati ya beno.

Ntangu yayi, na yina, kana Yawu vwandaka, Yesu vwandaka
muvimba ya Nzambi yina monisamaka. Yandi vwandaka
muvimba ya Bunzambi na kati ya nzutu. Na yina, ntangu Yandi
kwisaka na ntoto mpe monisamaka na nzutu, beno vwandaka
awa na kati ya Yandi na ntangu yina, samu Yandi vwandaka
Ndinga. “Nambandukulu vwandaka Ndinga; Ndinga vwandaka
na Nzambi, mpe Ndinga vwandaka Nzambi. Mpe Ndinga
kumaka nsuni, mpe zingaka na kati-kati ya beto.” Ndinga
kumaka muntu. Na yawu, beno tambulaka na Yandi, ntangu
beno vwandaka na kati ya Yandi, ntangu Yandi vwandaka na
zulu ya ntoto. Beno monaka mpasi na Yandi, mpe beno kufwaka
na Yandi. Ba zikaka beno na Yandi. Mpe ntangu yayi beno me
vumbuka na lufwa na Yandi, mpe monisaka binama ya Nzambi,
ya kuvwanda na bisika ya Mazulu; me vumbuka yimeni, me
vumbuka na lufwa na Luzingu ya malu-malu, mpe me vwanda
na bisika ya Mazulu na kati ya Klisto Yesu. Oh, yina zola tuba
mingi, bubu yayi, Dibuundu! Yina zola tubamingi samu na beto,
samuna kumona betomosi kubaka kisika na kati yaYesuKlisto!
33 Ntangu yayi, kana beto kele binama yango ya Nzambi, beto
lenda zinga ve na nzila ya ba-credo. Beto lenda zinga ve na
nzila ya malongi ya denomination. Beto fwana zinga na nzila
ya Ndinga, samu ti Kento ya makwela kele kitini ya Bakala ya
makwela, mutindu kento nyonso kele kitini ya bakala ya yandi.
Na yina, beto fwana vwanda Ndinga ya Kento ya makwela yina.
Mpe yinki kele Ndinga ya Kento ya makwela yina? Kumonisama
ya ngunga yayi, Kento ya makwela, credo to denomination ve;
kasi muntu ya moyo to muntu yina ke zingaka na Nzambi,
kinama ya moyo ya Nzambi, yina ke talisa na yinza binama ya
Nzambi, na mutindu ya Kento ya makwela yina ba ke talisa na
ngunga yayi yina beto ke na kuzinga ntangu yayi.
34 Martin Luther lendaka ve kutalisa binama yina beto ke
talisa, samu ti yina vwandaka na mbandukulu, mvumbukulu,
mutindumbuma ya blé yina kwendaka na ntoto.
35 Ntangu yayi, beto ke tanga dyaka yayi. Na kutala beno ke
tanga buku, muntu ya Allemagne yina vwandaka seka munu,
mpe tubaka ti mu vwandaka fanatiki ya bafanatiki nyonso.
Yandi vwandaka—yandi vwandaka kieleka kutelemina nyonso
yina ba ke bokilaka Nzambi, mpe vwandaka kuseka Nzambi.
Yandi tubaka, “Nzambi yina lendaka zibula Mubu ya Mbwaki
mpe,” yandi tubaka, “kubasisa bantu ya Yandi na ngaanda; mpe
vwandaka na maboko ya Yandi na zulu ya kivumu ya Yandi, mpe

bikaka (na kati ya bansungi yamudidi) bantu nyonso yina kufwa
mpe kutalampasi, bana yina ya fyoti kudyama na bankosi.”
36 Beno me mona, manaka nyonso—nyonso, Dibuundu ya
muvimba, kele ya kutungama na zulu ya luzayikisu yaKinzambi.
Yesu tubaka, na Santu Matthieu, kapu 16, “Nsuni mpe menga ve
me monisa yayi na nge, kasi Tata ya Munu yina kele na Mazulu
memonisa yayi na nge.” Yinki ya vwandaka? Luzayikisu ya Nani
Yandi vwandaka. “Mpe na zulu ya ditadi yayi, Mu ke tunga
Dibuundu ya Munu, mpe myelo ya difelo lenda nunga Yawu ve.”
Beno me mona?

Luzayikisu ya Yesu Klisto na ngunga yayi, ve yina Yandi
vwandaka na ngunga yankaka, yina Yandi vwandaka ntangu
yayi, Biblia me talisa, ya ke na kukula na kati ya Kento ya
makwela, na ntela ya muvimba. Na yina, kana mbuma ya blé, ya
Klisto, zolaka kubwa na ntoto, mutindu mosi Kento ya makwela
zolaka kubwa na kati ya ntoto, na kati ya bansungi ya mudidi.
Mbuma nyonso yina ke kwenda na ntoto fwana kufwa, to ya
lenda buta ve, kubuta yawu mosi. Mpe Dibuundu ya nene yina
Yandi tulaka na Kilumbu ya Pantekote, na nzila ya kufidisa
ya Mpeve-Santu, zolaka tala mpasi ya mbangi mpe kukota na
ntoto, na ntoto na nsungi ya mpimpa, samu na kubuta dyaka na
nsungi ya Luther, mpe me kwiza na ntela ya kufuluka ya Kento
yamakwela ya YesuKlisto samu na kilumbu yayi ya nsuka. Beno
me mona? Ya kele ve na mutindu…
37 Na yina, Kento ya makwela, na Enlevement, ke basika. Mpe
ya kele ya kuyidika nyonso na ntwala ya Nzambi, nyonso me
vutuka. Kubanda mbandukulu, Yandi zabaka muntu nyonso,
kisika nyonso, yina zolaka vwanda, nyonso na zulu ya yawu.
Ya kele nyonso manaka ya kukubika. Nzambi zabaka ti ya ke
vwanda awa. Mpe—mpe ntangu…Yandi salaka yawu mutindu
yina, samu ti ntangu beto ke kuma kuna…Yandi me kwenda
samu na kuyidika kisika samu na beto.Mpe ntangu beto ke kuma
kuna, ba ke yidika yawu nionso kaka mutindu mosi na nkokila
yayi, mutindu ngunga yayi me kubama. Yinga. Luzabu ya Yandi
ya nene yamantwala ke tuba na Yandi bima yayi nionso, na nzila
ya luzabu.
38 Yandi kele bisika nionso samu Yandi zaba nionso; yina
zaba nionso samu Yandi kele bisika nionso. Na yina, na nzila
ya luzabu ya Yandi ya mantwala…Ntangu yayi, Yandi lenda
vwanda ve mutindu mupepe na zulu ya ntoto, samu ti Yandi
kele Moyo. Yandi kele kaka disolo ve. Yandi kele Kivangu. Yandi
ke zingaka. Yandi ke zingaka mpe na kati ya yinzo. Yandi ke
zingaka na kisika yina ba ke bokilaka Mazulu. Na yina, na nzila
ya luza- ya yandi, na kuvwandaka bisika nionso; na kuvwandaka
yina zaba nionso, na kuzabaka bima nyonso, na yina Yandi kele
bisika nyonso samu ti Yandi zaba bima nyonso.
39 Beno, ntangu yayi, beno me kuzwa mbutukulu ya beno,

ntangu beno butukaka mpe beno me kukitalisa na yinza yayi.
Nzambi zabaka ti beno ke vwanda awa na ntoto yayi, mpe beno
me kula kubanda mbutukulu na kuyela. Bima yina ke monana
ya ngitukulu mingi samu na beno, na buntwenya ya bumama ya
beno, na buntwenya ya mwana bakala, mutindu bana, ntangu
yayi ya ke monana kieleka mingi. Beno lendaka ve kubakula
yawu ntangu beno vwandaka mwana. Kasi ntangu yayi, na yina
beno me kuma kuluntu, beno me banda na kubakula mpe kutala
ti nyonso vwandaka kaka ya kusungama. Mpe, beno, ya kieleka
ya zola kutuba kimamosi samu na beno ntangu yayi.
40 Mutindu mosi ya kele na mbutukulu ya beno ya kimpeve.
Beno ke sala bima yina beno ke bakula ve, ntangu beno kele
mwa bébé ya fioti, beno ke kwisa na autel. Beno ke pesa luzingu
ya beno na Klisto. Beno ke salaka bima ya ngitukulu. Beno ke
kukiyufula samu na yinki beno salaka yawu. Kasi na manima
ya mwa ntangu fioti, ntangu beno me kula, mutindu Baklisto ya
kukula, na yina beno ke bakula yawu. Beno me mona? Ya kele na
kima mosi ke kulutila yawu. Beno me mona samu na yinki beno
zolaka sala yawu. Mbutukulu ya beno ya kimpeve! Mbutukulu
ya beno ya kimuntu ke talisaka kimpeve ya beno.

Wapi mutindu—mutindu yawu lungana na beno, na kati
ya luzingu yayi, mutindu beno vwandaka kula, bima nionso
vwandaka lungana na beno, samu ba salaka beno samu na yawu.
Ya vwandaka ve diambu ya ngitukulu, na nkokila yina beno
kotaka na kutekita na mission, na kati ya tenta ya lukutakanu,
to mwa dibuundu mosi kisika mosi kuna na nsongi, mpe kima
mosi longi longaka, dilongi mosi, mpe beno kubwaka kaka kuna
na autel? Beno me mona? Beno me mona? Nzambi zabaka yawu,
ntete mbandukulu ya yinza. Beno me mona? Ya—ya monanaka
ngitukulu samu na beno, samu na yinki beno salaka yawu kuna.
Kasi ntangu yayi beno me bakula; beno zabaka yina salamaka.
Ya kele ya kulunga mingi na beno na luzingu yayi, mpe ke
vwanda mpe na Luzingu yina ke na kwiza. Yinza yayi mpe
luzingu ya yawu ke monana ti ya ke na—na kukwendaka na
ntwala mutindu beno ke na kukula. Bima nionso ke monana ya
kusungama samu na beno.
41 Mu ke kwikilaka ve na…ti muntu mosi me kuzwa kaka
siansi ya kuvwanda awa. Ntangu yayi beno banza kaka, ntangu
beno ke kwiza na yinza, nyonso zolaka vwanda ya kuyidika
na ntwala samu na beno, to ya kukubika na ntwala, mu zola
kutuba, samu na beno. Na mpasi mu ke bakula yawu ve wapi
mutindu ti beto lenda banza ti Nzambi yina lendaka yidika bima
yayi nionso ya mbote samu na beto zolaka ve…beto lendaka ve
kutula kivuvu na Yandi. Ti, kana Yandi nataka beto na kati ya
muvusu yayi yina beto kele ntangu yayi, mpe yidikaka bima ya
mbote ya luzingu samu na beto awa, wapi mutindu diaka beto
lenda tula kivuvu na Yandi na kuyidika bima yina ke kwisa, beno
memona, bima ya Kukonda nsuka! Ya ke monana ti, mu ke tuba,

ya ke yitukisa mingi.
42 Mpe mu—mu banza ve ti Mazulu kele kisika yina mama ya
munu vwanda tubaka na munu. Mu ke kwikila ti Dibuundu me
kula mingi na yawu. Na kubanza, ya vwandaka, bamvula nkama
mosi me luta, to zole, Mu banza ti bantu ya ntangu ya ntama
vwandaka banza ti muntu nyonso yina kufwaka kwendaka na
Mazulu mpe vwandaka na harpe, mpe—mpe me vwanda kuna
na matuti mpe—mpe me bula harpe. Ntangu yayi, bawu zabaka
ti ya vwandaka na kisika ba vwandaka bokila Mazulu. Kasi,
bawu, kana ya kele mutindu yina, bantu nionso ya miziki zolaka
kuzwa bweso na zulu ya beto, beno me mona. Kasi beto…
Kasi ya—ya kele ve mutindu ya kisika yina. Ya kele ve kubula
ba-harpe, ata fyoti ve. Mu banza, beno kwikila ve ti Biblia ke
longaka yawu. Kasi yina vwandaka dibanza yina bawu kuzwaka
ntete muvimba ya Ndinga kukwisa na luzingu, to kuzibuka ya
Bidimbu Sambwadi, yina ba silaka beto na nsungi yayi, ti beto
ke bakula na ntangu yina.

Mu ke kwikilaka ti Mazulu kele kisika ya kieleka, kaka
mutindu yayi kele kisika ya kieleka, beno me mona, samu
ti Nzambi bandaka na kuyela ya beto ya kimpeve na kisika
yayi. Mpe mu ke kwikilaka ti Mazulu kele kisika kaka kieleka
mutindu yayi, kisika beto kele ve ya kuvwanda kuna samu na
Sekompe kele ya kuvwanda kaka kuna na zulu ya dituti. Beto ke
kalata ve harpe ya beto, ntangu nionso—nionso, ata fioti ve. Kasi
beto ke kwenda na kisika ya kieleka kisika beto ke sala bima,
kisika beto ke zinga. Beto ke sala kisalu. Beto ke sepela. Beto
ke zinga. Beto ke kwenda na Luzingu, na Luzingu ya kieleka ya
Kukonda nsuka. Beto ke kwenda na Mazulu, na paladiso. Kaka
mutindu Adammpe Eve salaka, mpe zingaka, mpe kudiaka, mpe
sepelaka, na disamba ya Eden ntete disumu kukota, beto kele na
nzila samu na kuvutuka dyaka kuna, kieleka, kuna. Adam ya
ntete, na nzila ya disumu, basisaka beto. Adam ya Zole, na nzila
ya ludedomo, ke vutula beto dyaka na kati; ke nungisa beto mpe
ke vutula beto na kati.
43 Beno bantu yina ke bakaka ba-bande ntangu yayi, nsangu ya
“kunungisama,” mu zola ti beno baka yawu. Mpe beno ke baka
ba-bande, mu zola ti beno bakula yawu.Mume tubila yawu, awa
mwa ntangu fioti me luta.
44 Beno tala mutindu bibuti ya beno na ntoto, ntete beno kwiza
awa, ntete bawu zabaka ti beno ke kwisa, kubamaka samu na
nkwizulu ya beno. Beno banza kaka na yawu ntangu yayi, bibuti
ya beno ya ntoto. Na yina, bibuti ya ntoto kele kaka kifwani ya
Bibuti ya mazulu. “Kana beto zaba mutindu ya kupesa makabu
yambote na bana ya beto, wapi mutindu Tata ya beno yaMazulu
kuzaba wapi mutindu ya kupesa makabu ya mbote na bana ya
Yandi.” Yesu zonzaka Bandinga yayi. Benomemona?

Bawu kukubikaka nkwizulu ya beno. Bawu salaka mwa

beluso, to kwendaka sosa mwa, mwa basapatu, mwa bilele ya
fioti, mpe nionso yina. Bawu kubikaka, bima nionso samu na
kukwisa ya beno, bawu kubamaka na ntwala beno kukwisa na
zulu ya ntoto.
45 Yesu kwendaka samu na kukubika nkwizulu ya beto kuna.
Ntangu yayi beno tala. “Na Yinzo ya Tata yaMunu kele na bisika
mingi ya kuvwanda.” To, beto…

Mu zola ve kubwela naNdinga, to kukatula na Yawu, samu ti
beto fwana sala yawu ve. Apocalypse 22me tuba, “Muntu nyonso
yina ke bwela ndinga mosi, to ke katula Ndinga mosi na Yawu.”
Kasi beno bika kaka munu kusala yayi, mutindu kubwela ve,
kasi kaka samu—samu na kubasisa dibanzamosi.

“Na Yinzo ya Tata yaMunu kele namitindumingi ya bisika.”
Mu ke kwikilaka ve ti ntangu beto ke kuma na Mazulu ti beto ke
vwanda, ti bantu nyonso ke vwanda kaka kieleka mutindu mosi.
Mu ke kwikilaka ve ti—ti bakento nyonso ke vwanda ya blondi,
to ya mpembe, to—to ya nkufi, to—to bawu nyonso ya nene, to—
to bawu nyonso ya yinda.

Mu ke kwikila ti Nzambi kele Nzambi ya mutindu
kuswaswana. Yinza ke siamisa yawu. Yandi kele na myongo
ya nene mpe mwa myongo ya fyoti. Yandi kele na bisika
lepele. Yandi kele na bantoto ya kuyuma. Yandi kele na
bima ya luswaswanu, samu ti Yandi salaka yawu mutindu
Yandi zolaka yawu. Mpe Yandi salaka bansungi; été, hiver,
printemps, automne. Yandi salaka bansungi. Ya ke lakisa ti
Yandi kele Nzambi ya mutindu ya kuswaswana. Yandi salaka
beno na mutindu ya kuswaswana. Babakala yankaka ke tubaka
mingi; mpe bayankaka kele kieleka bantu ya kusungama; mpe
bayankaka kele mbote; bayankaka kele lutondo. Mpe beno ke
tala kaka mitindu ya luswaswanu nyonso ya bantu, mpe na kati
ya Kimfumu ya Yandi. Beno me mona?
46 Beno tala Santu Pierre, mpe beno fwanikisa yandi na André.
Beno me mona? André kele munwani-mvita ya bisambu, yandi
vwandaka kaka ya kufukama ntangu nyonso. Mpe ntumwa
Pierre vwandaka mosi ya makala ya tiya yina vwandaka longa,
mpe—mpe nyonso yina. Mpe Paul vwandaka na mayela mingi,
kulutila…mutindu profete, to kima mosi, mpe vwandaka
vutuka na manima.
47 Mpe, benomemona,Moise sonikaka Babuku yiya ya ntete ya
Ntama.Na yina, yandi sonikakaNgwisani yaNtama. Bayankaka
ya yawu vwandaka misiku, mpe bantinu, mpe bankunga, mpe
nyonso yina, mpe yina muntu sonikaka na zulu ya baprofete.
Kasi Moise sonikaka misiku, Babuku yiya ya ntete ya Biblia:
Genèse, Exode, Lévitique, mpe Deutéronome.
48 Mpe kuna Paul kusonikaka Ngwisani ya Malu-malu. Ya kele
kieleka. Matthieu, Marc, Luc mpe Jean sonikaka bisalu ya yina
salamaka, mpe nyonso yina. Kasi Paul kabulaka musiku mpe

lemvo, mpe tulaka yawu na kisika ya yawu. Beno me mona?
Yandi vwandaka musoniki ya Ngwisani ya Malu-malu. Yandi
pesaka beto masonuku ya Ngwisani ya Malu-malu, na kutulaka
Ndinga ya Nzambi na ndonga.

Ntangu yayi beno tala,mingi, “bisika mingi,” mitindu mingi
ya bisika.
49 Mutindu, mitindu mingi ya miongo; mutindu, mitindu mingi
ya banzadi, ya bayinto, mazanga. Ba vwandaka awa ntangu beno
kwisaka awa, ntete, samu lutondo ya Tata ya beno ya Mazulu
tulaka yawu awa. Samu ti, bantu yankaka ke zolaka myongo.
Bantu yankaka ke zolaka bamaza. Bantu yankaka ke zolaka
bantoto ya kuyuma. Na yawu, beno me mona, kukwiza ya beno,
Yandi zabaka nkadulu ya beno mpe yina beno zolaka vwanda,
na yawu Yandi salaka kaka yawu mutindu ti beno zolaka sepela
na yawu. Oh! Mu banza ti ya kele Tata ya mbote, beno me mona,
beno zaba ti Yandi salaka yawumutindu yayi.

Mu kele na kyese ti Yandi salaka myongo. Mu—mu ke
zolaka myongo. Mu…Mpe mu—mu ke zolaka yawu. Kisika,
bayankaka, “Oh, mu lenda ve kutelama…Oh, Yandi fwana bika
mpamba diyuki ya ntoto ya Yandi.” Mbote, Yandi me bika yawu
mpamba samu mu sepela na yawu. Beno me mona? Na yina beno
ke tuba, “Mu ke zolaka bisika ya lepele, kisika mu lenda mona
banzila ya yinda.” Mbote, bankadulu zole ya kuswaswana, beto
nyonso Baklisto.

Kasi Tata zabaka ti beno ke vwanda awa, mpe ti beno
yidikaka nyonso samu na beno ntete beno kwiza awa. Amen.
Nkwizulu ya beno ya ntete, awa, Yandi kubikaka yawu samu
na beno ntangu beno kwisa awa. Ya kele ve ya kitoko mingi na
kubanza na yina Yandi salaka?
50 Ntangu yayi, ntangu yayi, kasi beno bambuka moyo, yayi
kele kaka makabu ya ntangu ya fioti, na kifwanukusu. “Ntangu
yayi, beto zaba ti Moise, na kati ya kutunga yinzo yayi na ntoto
ya kuyuma, to kuyidika yawu, yandi tubaka ti yandi salaka bima
nyonso na manima ya lutumu ya yina yandi monaka naMazulu.”
Beno memona? Na yawu, bima ya ntoto ke talisa kaka yina bima
ya Seko kele. Mpe kana ntoto yayi yina beto ke zinga bubu yayi,
na kuvwandaka nene mingi, mutindu beto ke zolaka yawu; mpe
zola kuzinga, mpe kupema mupepe, mpe kumona bafelele mpe
bima nyonso; kana—kana yayi, kana yayi kele nzonzolo, mosi
yina ke na kufwa kele kaka na kutalisa mosi yina kele ya Seko.
Ntangu beno ke mona yinti ke nwana, ke benda, ke meka na
kuzinga, yina zola kutuba ti ya kele na yinti kisika mosi kuna
yina lenda kusala yawu ve.

Ntangu beno ke mona bakala mosi awa, ke nwana samu na
kuzinga, muntu mosi na lupitalu, to na mbeto ya bambevo, to
na kisumbula, ke nwana, mpe makelele ya lufwa kele na laka ya
yandi, mpe ke benda, mpe ke dila, mpe ke boka samu na luzingu,



18 NDINGA ME TUBAMA

yinki ya zola kutuba? Ya kele na kisika mosi, kisika mosi kuna,
ya kele na nzutu yina ke nwanaka ve mpe ke bokaka ve samu na
yawu. Beno memona? Ya ke salaka yawu ve.
51 Ntangu yayi, ya kele makabu ya ntangu fioti samu na beto,
bima yayi, ke na kulakisa ti ya kele na Mosi kisika ya kele na
Yina ya Kukonda nsuka. Ya kele yina Yesu me kwenda samu na
kuyidika, Yina ya Kukonda nsuka samu na beto. Ntangu yayi,
ya ke tuba kaka ti ya kele na mosi ya kulutila nene ya mutindu
mosi, samu ti yayi kele ya nkadulu mosi.
52 Ntangu yayi, beno bambuka moyo, Biblia ke tuba, “Kana
tabernacle ya ntoto yayi yina beto ke zinga, kana ya kufwa, ya
me beba, beto kele namosi yimeni yina ke na kuvingila.”

Kaka mutindu mwa bébé, mwa misisa ya yandi, na kati ya
mama, ke na kubaluka mpe ke na kuningana. Mpe, kasi kaka…
Benomemona?Mpe beno tala, beno lenda baka kentomosi, kana
yandi kele yimbi mingi; kasi ntangu yandi me kuma mama, na
mwa ntangu fioti na ntwala bébé yina kubutuka, kento yayi ke
vwanda na lembami. Beno kwenda pene-pene ya yandi, kele na
kima mosi ntangu nionso, yandi ke na mawete mingi. Samu na
yinki? Ya kele na mwa mpeve ya wanzio yina ke na kuvingila
na kuzwa nzutu yina ya kimuntu. Kaka na ntangu yandi ke
butuka,mupepe ya luzingu ke kota na kati ya yawu.MpeNzambi
ke pemaka na kati kuna, mpe ya ke kuma moyo ya ke zinga.
Ntangu yayi, kaka mutindu bébé yayi me butuka, na yina nzutu
ya kimpeve kele kuna samu na kuyamba yandi.

Mpe ntangu yayi, ntangu nzutu yayi me kubwa awa, na ntoto
yayi, mutindu bébé yina kubwaka, mpe ya kele na nzutu yina
ke kufwaka ve yina ke na kuvingila na kuyamba mpeve na kati
ya yawu dyaka. Oh, wapi kima ya nene! Beto kele—beto kele
ntangu yayi na kati ya Klisto Yesu, (amen), ba-bébé, bana ya
fioti na Klisto, bana ya Nzambi, ke na kuvingilaka luvukulu
ya muvimba, na Nkwizulu ya Mfumu ya beto Yesu,…samu na
kuyamba beto na Yandi mosi, ntangu nzutu, nzutu yayi yina ke
kufwa, ke lwata yina ke kufwaka ve.
53 Mutindu, bima nyonso yina Yandi salaka, ke talisa bima yina
ke na kwiza. Kaka mutindu nzutu ke pesaka beno awa, kaka
mutindu nzutu yayi, Yandi pesaka beno na kuzinga, ke talisa
kaka ti ya kele na mosi yina kele ya kulutila nene, dyaka, yina ke
na kwiza. Beno me mona? “Kana beto me baka, to beto me baka
kifwani ya ntoto, beto ke baka mpe kifwani ya Mazulu,” yina ke
vwanda ve yimbi na yandi yayi yina ke na kwiza. Ntangu yayi,
yandi yayi me vwanda yimbi, kimbevo, lufwa, kyadi. Mume tuba
kaka awa, ntama mingi ve, na kulongaka na zulu ya Kusoba Ya
Ndinga Ya Nzambi, yamutindu ti—ti nzutu yayi, ya kele na yimbi
na kati ya yawu.
54 Mpe civilisation yayi nionso yamalu-malu yina beto ke zinga
kele ya diabulu. Beno ke kwikila yawu ve? Biblia ke tuba ti

ya kele mutindu yina; yinza yayi, konso luyalu. Beto zola ve
kukwikila yawu. Kasi Biblia ke samuna yawu pwelele, ti konso
luyalu, konso kimfumu ya ntoto, me twadisama na diabulu mpe
kele na yisi ya luyalu ya diabulu. Ba zangulaka Yesu na Satana,
na zulu, mpe talisaka Yandi bimfumu nionso ya yinza yina
vwandaka, yina ke vwanda, nionso. Mpe Satana tubaka ti, ya
kele ya yandi,mpeYesu teleminaka yandi ata fioti ve, samu yandi
kele nzambi ya yinza yayi. Beno me mona? Mpe yandi tubaka,
“Mu ke pesa yawu na Nge kana Nge ke kulumuka mpe sambila
munu.” Beno me mona? Yandi vwandaka meka na kupesa yawu
na Yesu, kukondwa munkayulu. Beno me mona? Yandi zolaka
sala ngwisani na Yandi.

Kasi yinza sumukaka. Na yawu, kitumbu ya disumu
vwandaka lufwa, mpe Yandi zolaka kufwa. Ya kele samu na
yina Nzambi monisamaka na nsuni, na yina Yandi lenda kubaka
lufwa na zulu ya Yandi, samu na kufuta kitumbu. Ya kele ve na
kima ya kuvutuka. Ya kele ve dikutu. Ya kele kieleka, ba me futa
yawu ya mpamba. Mfuka nyonso me futama. Ya kele ya Yandi
ntangu yayi. Mpe beto kele bimonikisi ya Kimfumu ya Yandi,
ya kuvukana awa kintwadi na nkokila yayi, na Nkumbu ya Yesu
Klisto Ntinu ya beto, ya kuvwanda na bisika yaMazulu.
55 Ntangu yayi, na yinza yayi yina beto ke na kuzinga, malongi
yayi ya lukolo, mu zola kutalisa na beno, ndongosolo, science,
civilisation, mpe bima nyonso yayi yina beto ke na kumona
ke sepelisa beto mingi bubu yayi, ya kele ya Satana, mpe ke
kufwa. Beno ke tuba, “Mpangi Branham, civilisation?” Yinga,
tata. Civilisation yayi me kwiza na nzila ya Satana. Genèse 4 me
talisa yawu. Mwana ya Caïn, beno me mona, yandi bandaka na
civilisation yayi, yandi tungaka bambanza, mpe ba-orgue, mpe
nyonso yina. Mpe civilisation kwisaka na luzabu. Luzabu kele
yina dyabulu tekaka na Ève, na disamba ya Eden, yina pekisaka
yandi, na kufwa musiku ya Nzambi.

Na yawu ya ke vwanda na civilisation na yinza yina beto ke
kwenda, kasi ya ke vwanda vemutindu yayi ya civilisation, samu
na civilisation yayi beto kele na kimbevo, kiadi, kulula, lufwa,
bima nionso na civilisation yayi, ya yimbi. Kasi na civilisation
yina ya ke vwanda ve na mosi ya bima yayi. Beto ke vwanda ve
na nsatu ya science.

Science kele kubeba ya kisina, na mutindu nionso. Beno me
mona? Beno ke buka molécule, samu na kupanza ba-atome mpe
kusala yayi-mpe-yayi, samu na kupasula beno. Beno ke baka
putulu ya munduki, beno ke bula yayi, samu na kufwa kima
mosi. Beno baka ditoma. Mpe beno basisa lusanse na ntoto, mpe
bima na ntoto, samu na kukabula ba-molécule, samu ti yawu
kupasuka. Mpe beno ke tambula na bala-bala na bakilometele
nkama mosi na makumi tanu na ngunga mosi, mpe beno ke
kufwa muntu mosi. Beno me mona? Oh, na kidi-kidi mingi, na

kutindika, na nswalu nionso; beto fwana kupusa, kuluta. Oh!
Beno memona? Ya kele nyonso ya dyabulu.

Kimfumu yaNzambi ke vwanda ve na batomabilu, bampepo,
to bansalulu nyonso ya science. Ve. Ya ke vwanda ve na malongi,
ata fyoti ve. Ya ke vwanda malongi ya nene mingi samu na yayi,
ti yayi ke vwanda kwandi ve dibanza. Beno me mona? Malongi
ya lukolo, civilisation,mpe nionso yayi, me katuka na Satana.

Ntangu yayi, beno ke tuba, “Mpangi Branham, samu na yinki
nge ke tanga, ntangu yayi?”
56 Beno me mona, kaka mutindu, samu na yinki mu ke lwataka
bilele ntangu yayi? Na civilisation yina ke kwisa, yina vwandaka
ntete, ba vwandaka ve na nsatu ya bilele. Ba vwandaka ya
kufika. Bawu vwandaka ve na kikuma ya kulwata bilele, samu
ti bawu zabaka ve ti bawu vwandaka kinkonga. Ntangu yayi
beno…Ntangu yayi beno ke tala, ti, na ntangu yayi, kuna, ti
beto zaba ti beto kele—kele—kele—kele kinkonga, disumu ke
zingaka awa, na yina beto fwana lwata bilele. Kasi ya vwandaka
ve mutindu yina na mbandukulu; ya vwandaka ve na disumu.
Beno me mona?
57 Ntangu yayi, kima mosi kele na mutindu ya civilisation, na
mutindu nionso. Beto ke tanga, beto ke sonika, beto ke sala yayi,
kasi beto ke sungama ata fioti ve samu na yawu. Beno sala ata
mbala mosi ve yina nzambi ya beno, samu ti ya kele nzambi ya
communisme. Benomemona? Ya kele ve ya YesuKlisto.
58 Yesu Klisto kele na nzila ya lukwikilu; ve yina beno lenda
talisa na luzabu ya yinza, kasi yina beno ke kwikila. Mu lenda
talisa beno ve landila science, na nkokila yayi, na kati ya kivinga
yayi, ti ya kele na Nzambi, kasi dyakamu zaba ti Yandi kele awa.
Kasi, na lukwikilu ya munu, ke siamisa yawu.

Abraham vwanda lenda ve kusiamisa na beno na nzila ya
science ti yandi zolaka kuzwa bébé na kento yina, mpe yandi
pene ya bamvula nkamamosi. Kasi lukwikilu ya yandi siamisaka
yawu. Beno me mona? Ya vwandaka ve na nsatu ya kimbangi ya
science. Na yina,…Na yina, dokotolo zolaka tuba, “Kiboba ya
bakala yayi kele kilawu, kuna na kutubaka ti yandi ke kuzwa
bébé na nzila ya kento yina; yandi na bamvula nkama,mpe kento
ya yandi kele na bamvula makumi yivwa.” Kasi, beno me mona,
Nzambi tubaka mutindu yina, na yina ya ke baka science ve. Ya
ke lomba lukwikilu, na kukwikilaNdinga yaNzambi, science ve.
59 Na yawu, balukolo ya beto mpe nyonso kele bulawu.
Mutindu, ata mbala mosi ve ti Nzambi tubaka, “Beno kwenda
mpe beno sala balukolo,” to mpe, “beno kuzwa balukolo ya
Biblia.” Beno zaba yawu? [Dibuundu me tuba, “Amen.”—Mu.]
Yandi tubaka, “Beno longa Ndinga.” Ya kele kaka kieleka.
Ba-sysiteme ya beto ya malongi me nata beto ntama mingi
na Nzambi kulutila nyonso mu zaba, ya kele kieleka, ntama
mingi na Nzambi. Kutunga balukolo ve, balupitalu, mpe nyonso

yankaka yina; yina vwandaka samu na yinza mpe samu na
kimvuka yina. Kasi, mu ke telemina bawu ve; ba ke sala kisalu
ya bawu, kasi yina kele kaka nionso yawu ve.

Beto ke tunga lupitalu, ata mbote mingi, mpe beto ke sala na
bankisi ya kulutila kitoko yina beto kele na yawu, mpe mafunda
ke kufwa na yawu konso kilumbu. Kasi, oh, la la, na Kimfumu
ya Nzambi, lufwa kele ve, kiadi kele ve. Amen. Ya kele ve na
nsatu ya bima yayi ya yinza. Kasi beto me luta na kima yayi, na
makieleka ya Nzambi; kisika beto ke nwana mingi na kumeka
na kumona, na nzila ya science. Mpe mingi ya science beto ke
kuzwa, lufwa ya kulutila beto ke nata na zulu ya beto mosi.
Beto ke na kunwana mvita yina ba nungaka na ntwala, na yawu
beno yambula yawu.Mpe na lukwikilu, beno kwikila YesuKlisto
Mwana ya Nzambi, na nkokila yayi, mpe beno ndima Yandi.
Yandi kele Mosi.
60 Yinki science ke na kuyidika samu na beno? Lufwa ya
kulutila mingi. Ya kele kieleka. Sputnik mpe nyonso yina
vwandaka salama, mpe bima nyonso yayi, samu na kumwangisa
lufwa mpe nyonso na ntoto. Beno tala na yawu ve. Beno balula
yintu ya beno na zulu mingi kulutila yina, beno tala na Mazulu.
Beno tala kisika Yesu kele, “Na diboko ya kibakala ya Nzambi,”
na nkokila yayi, “ke zinga ntangu nionso samu na kulomba
na zulu ya funguna ya beto,” samu na yina beto ke kwikilaka,
Ndinga ya Yandi kele Kieleka.
61 Ntangu yayi, beto ke mona ti, luzingu yayi kele na mitindu
nyonso ya yimbi, na yawu kuna luzingu yina ke kwiza ke kuzwa
yawu ve. Yandi yayi kele na kulula, mpe kimbevo, lufwa. Samu,
yinki ya kele? Ya kele ve yinzo yina Yandi me kwenda samu
na kukubama. Yayi kele yinzo ya kimbevo. Bantu yikwa zaba
yinki kele yinzo ya kimbevo? [Dibuundume tuba, “Amen.”—Mu.]
Kieleka. Mbote, ya kele na yina beno ke na kuzingila. Yinzo
ya kimbevo kele kisika bawu vwandaka tula bantu nyonso ya
kimbevo. Mbote, ya kele kaka yina disumu salaka na beto, me
tula beto na yinzo ya kubela ya ntoto. Beno vwandaka…Ba
bikaka ve muntu yankaka kukwiza na yinzo ya kimbevo, samu
ti ya kele na mitindu nyonso ya bankuna yina ke pumbuka na
kati kuna, mpe—mpe bantu ke baka bankuna yayi mpe—mpe ke
vwanda ya kimbevo, bawu mosi. Mpe disumu nataka beto na
yinzo ya kimbevo ya dyabulu.
62 Oh, kasi yankaka yina ba ke bokila, “Yinzo ya Tata ya
Munu.” “Mu ke kwenda mpe ke yidika kisika samu na beno. Mu
ke katula beno na yinzo ya kimbevo yayimpeMu ke nata beno na
Yinzo ya Tata ya Munu.” Amen. Yawu yina; beno basisa beno na
yinzo yayi ya ntama ya kimbevo ya ntoto. Yandime kwenda samu
na kuyidika kisika mosi, kisika ya kulunga kisika yimbi kele ve,
kimbevo kele ve, kinunu kele ve, lufwa kele ve.

Ya kele kisika ya kulunga yina ke bokila beno na kulunga

yina, mpe beno fwana vwanda ya kulunga samu na kukuma
kuna. Biblia me tuba mutindu yina. Yesu tubaka, “Beno vwanda
ya kulunga, mutindu Tata ya beno na Mazulu kele ya kulunga.”
Ya kele Kimfumu ya kulunga, na yawu ya fwana vwanda bantu
ya kulunga yina ke kwiza. Samu ti, beno fwana kutelama mpe
kuvwanda ya kukwela na Mwana ya kulunga ya Nzambi, mpe
beno fwana vwanda Kento ya makwela ya kulunga. Na yawu
wapi mutindu beno lenda sala yawu na nzila ya kima yankaka
kasi Ndinga ya kulunga ya Nzambi, yina kele, “Bamaza ya
nkabwani, yina ke sukula beto na masumu ya beto”? Amen.
Ya kele kieleka. Menga ya Yesu Klisto, beno banza na Yawu,
kutiamuka, ya Ndinga ya Menga. Amen. Menga, Ndinga ya
Nzambi ke basisa Menga, samu na kusukula Kento ya makwela.
Amen. Yinga, tata. Yandi me telama ya kulunga, mwense, ya
kukondwa mvindu. Yandi sumukaka ata fioti ve, na kubanda.
Amen. Yandi vwandaka me kubwa na mutambu ya yawu. Beno
me mona?

Yina kele Yinzo ya Tata yina Yandi me kwenda samu na
kuyidika.
63 Yandi yayi me kwiza na nzila ya sexe, mpe na kubwa, mpe
fwana kubwa na kubwa. Ata wapi mutindu beno ke yidika kima
yayi ya ntama, yandi ke kubwa, na mutindu nyonso. Yandi me
suka, samu yandi me fundisama, samuNzambi me tubamutindu
yina. Yandi me suka. Nzambi ke bebisa yawu. Yandi tubaka
mutindu yina. Ya ke vwanda na bumalu-malu ya bima nionso.
Beno ke kwikila yawu? [Dibuundume tuba, “Amen.”—Mu.]

Na mbandukulu, ntangu yinza kuzwaka mbutukulu ya
yawu, ntangu Nzambi katulaka maza, ntete, na ntoto, mutindu
Yandi salaka maza na kivumu ya mama, ya vwandaka na yinza
yina butukaka. Yinga. Mpe bantu bandaka na kuzinga na zulu
ya yawu ntangu Nzambi tulaka bawu kuna. Mpe kuna bawu
bandaka na kusumuka. Mpe ba botikaka yandi, na kukotaka
na kati ya maza, na bilumbu ya Noé. Na yina ya vwandaka ya
kusantisa na nzila ya Menga ya Mvangi yina tiamukaka na zulu
ya yawu.

Mpe ntangu yayi ya kele mutindu beno kwizaka, na nzila
ya kunungisama, samu na kukwikila Nzambi. Beno botamaka,
to, na, samu na mulemvo ya masumu ya beno. Beno me funguna
masumu ya beno na ntwala ya Nzambi, mpe Yandi me lemvokila
beno samu na yawu. Mpe ba botikaka beno, samu na kutalisa
ti beno vwandaka, ba lemvokilaka beno; na kutubaka na bantu,
mpe na kutalisaka na yinza, ti beno ke kwikila ti Yesu Klisto
kufwaka samu na beno. Mpe beno…Yandi bakaka kisika ya
beno, mpe ntangu yayi beno ke telama na kisika ya Yandi. Yandi
kumaka beno, samu ti beno kuma Yandi.

Na yina ngolo ya kusantisa ya Nzambi me sukula bifu nionso
na luzingu ya beno. Beno vwanda kunwamakaya, kunwamalafu,

kusala bima yina vwandaka mbote ve, kutuba baluvunu, bima
nionso. Na yina ngolo ya kusantisa ya Menga ya Yesu Klisto ke
kwiza na luzingu ya beno mpe ke katula bima nyonso ntama na
beno. Kana beno kuma na kutuba kima yina kele mbote ve, na
nswalu nionso beno ke tuba, “Vingila fyoti. Lemvokilamunu.Mu
zolaka ve kutuba yawu mutindu yina.” Beno me mona? Dyabulu
lebikaka mutambu kuna. Kasi beno kele na lemvo ya kuvutuka,
kana beno kele Muklisto ya kieleka, beno tuba, “Mu salaka
yimbi.” Yinga. Na yina, na yina, ntangu yayi,…
64 Ntangu yayi, kima ya kulanda beno kuzwaka, vwandaka
mbotika ya Mpeve-Santu mpe Tiya.

Ntangu yayi, Nzambi, ntangu Millenium yayi ke manisa,
Nzambi ke pesa yinza mbotika ya tiya. Ya ke panza nionso.
“Mazulu na ntoto ke vwanda na tiya.” Pierre tubaka mutindu
yina. Mpe kima ke kuzwa mbotika ya tiya, bumalu-malu ya
bima nionso. Mpe kuna ya ke vwanda na mazulu ya malu-malu
mpe ntoto ya malu-malu. Ya kele, ntangu, kisika ke zingaka
ludedomo.

Ya kele kisika yina beto kele. Beto me katuka na bantu
yina ke kufwa, kubanda ntangu ya bantu, samu na kuzinga ya
Seko. Ntangu Ndinga ya Nzambi ke pelisa mioyo ya beto, mpe
beto ke kuma bana-babakala mpe bana-bakento ya Nzambi, na
binama, gene ya Nzambi na kati ya beto, samu na kuvwanda
bana-babakala mpe bana-bakento ya Tata, Nzambi na Mazulu,
ke boka, “Abba, Tata! Nzambi ya munu, Nzambi ya munu, na
Yinzo ya Tata ya munu.”
65 Ntangu yayi, yinza ya ntama yayi fwana kubwa, samu ti ya
kwizaka na nzila ya sexe. Mpe ya kwizaka na nzila ya kukondwa
kutumama, na mbandukulu. Mpe beto butukaka awa na nzila
ya sexe, na nzila ya kubwa, mpe ya fwana vutuka kaka mutindu
mosi, tii na kubwa. Kasi yandi yina ntangu yayi ke na kukubama
samu na beno, lenda kubwa ve, samu ti Yandi ke na kusala yawu
mutindu yina. “Mume kwenda…”

Yinki kana beto zolaka vwanda kaka na kati ya nzutu ya
mutindu yayi? Beno kele ve na kyese ti ya kele na kima mutindu
lufwa? [Dibuundu me tuba, “Amen.”—Mu.] Ntangu yayi ya kele
ngitukulu ve? Kasi ntangu yayi, beto tuba,mumbandu…

Mwa bamvula fioti me luta, mu vwandakamwana-bakala ya
ntwenya, mpe ntangu yayi mu kele bakala ya bamvula ya kati-
kati. Mu kele na nkundi ya kuvwanda kaka kuna, Tata Dauch,
mpe yandi kele na bamvulamakumi yivwa na tatu,mwa bilumbu
fioti me luta. Beno tala yandi ntangu yayi. Bamvulamakumi yiya
to makumi yiya na tanu dyaka, yina ke vwanda munu. Ntangu
yayi beno tula bamvula makumi yiya yankaka na zulu ya yandi.
Wapi kisika beno ke kwenda? Kaka…
66 Mu kele na kyese ti ya kele na kima samu na kubasisa
beto na yinzo yayi ya kimbevo. Ya kele na kielo ya kuzibuka,

mpe ba me bokila yawu lufwa. Yesu me telama na kielo yina.
Amen. Yandi ke twadisa munu kuna na nzadi. Yandi ke lutisa
munu na kielo yina. Ya kele na kyelo ya nene kuna, yina ba ke
bokilaka lufwa. Mpe ntangu nyonso ntima ya beno ke bula, beno
kele mosi ya kubelama mingi na yawu. Mpe kilumbu mosi mu
fwana kwiza na kielo yina. Beno fwana kwiza kuna. Kasi ntangu
mu ke kwiza kuna, mu zola ve kuvwanda muntu ya boma. Mu
zola ve kuboka mpe kuvutuka. Mu zola kukwiza na kielo yina,
kukangama munu mosi na ba-robe ya ludedomo ya Yandi (ya
munu ve), ya Yandi.

Na yayi mu zaba, ti, “Mu zaba Yandi na ngolo ya
mvumbukulu ya Yandi.” Ti, ntangu Yandi ke bokila, mu ke
basika na kati-kati ya bantu ya kufwa, samu na kuvwanda na
Yandi, na ngaanda ya yinzo yayi ya kimbevo. Kisika nionso
nzutu yayi lendaka kubwa, mpe bisika nionso ya lendaka
vwanda, nyonso yina ya lendaka vwanda, mu ke basika kilumbu
mosi, samu ti Yandi silaka Yawu na munu. Mpe beto ke
kwikila yawu. Yinga, tata. Yandi ke na kusala Muntu yina lenda
kubwa ve.
67 Beno tala mutindu mama yina vwandaka vingila, na zulu ya
ntoto bubu yayi, mutindu nzutu ya mama ke vukanaka samu
na bima mosi. Mu ke na kuzonza, mu banza mpe kivuvu, na
bakuluntu nyonso yina ke bakula. Mama, nambutukulu ya bébé,
kana ya kele na kima yina ke kondwa na nzutu ya yandi, yandi
ke banda na kulakisa nsatu ya bima yayi. Beno tala mutindu
papa…

Mu ke bambuka moyo ti beto kulaka, na dibuta mosi
ya mputu, mpe—mpe beto vwandaka ve na kima ya kudya
ntangu beto vwandaka bana. Mingi ya beno monaka mpasi ya
mutindu mosi.

Na yawu wapi mutindu ti, ntangu, ntete bebe kubutuka,
mama ke lakisa nsatu ya kima mosi. Mpe papa vwandaka sala
kingolo-ngolo, nyonso, samu na kuzwa yawu samu na yandi.
Beno me mona? Ya kele ya yandi, nzutu, nzutu ya yandi, calcium
mpe nyonso yankaka yina ya nzutu ya yandi, mpe ba-vitamine
yina yandi kele na yawu nsatu. Mwana ke na kusalama, beno
me mona, mpe yandi ke lakisa nsatu ya bima, madya samu na
nkwizulu ya mwana. Mpe wapi mutindu, bibuti, ba ke meka na
kuzwa yawu samu ti bébé kubutuka na mutindu ya kulunga mpe
ya kyese mutindu ya lendaka salama. Beno me mona mutindu
bibuti ya beno ke sala yawu? Ntangu ya kele na nsatu ya kima
mosi, mama yina pesaka kimbangi ya yawu, beno me mona,
systeme ya yandi me salama. Beno me bakula? [Dibuundu me
tuba, “Amen.”—Mu.] Ti, wapi mutindu ti ntangu kima mosi ke
na nsatu awa, samu na mwana yina ke kwisa, mama ke banda
na kukula samu na yawu.
68 Ntangu yayi, beno telama kaka minuti mosi. Samu na yinki

beto kele na ba-reveil? Samu na yinki beto ke vukana beto mosi
kintwadi? Samu na yinki ntangu nionso mu ke sembaka bantu?
Samu na yinki mu ke bokila beno bakento ya ba-Pentecotiste:
“Beno bika maquillage, maquillage, mpe kuzenga bansuki ya
beno, mpe bima ya mutindu yina”? Samu na yinki mu ke
tuba mutindu yina? Samu ti, mutindu ya ntama ya pantekote
vwanda salaka yawu ve. Mutindu ya kieleka ya Biblia kele ve
kusala yawu. Beno ke lwata bakupe yayi mpe bilele yina kele
ya babakala, beno zaba ti Biblia ke tuba ti ya kele busafu na
Nzambi? [Dibuundu me tuba, “Amen.”—Mu.] Kasi beto ke pesa
muswa na yawu. Samu na yinki Mpeve-Santu ke landila na
kuboka? Ya zaba ti ya kele na kima ke kondwa kuna. Beto fwana
vwanda na ntela ya kufuluka ya Yesu Klisto. Beto fwana vwanda
bana-babakala mpe bana-bakento ya Nzambi. Beto fwana zinga
mutindu bana ya Nzambi.
69 Ntama mingi, mwa disolo mosi tubamaka. Mu me mona
mpangi mosi ya bakala ya ndombe ya kuvwanda na manima.
Na Sude, ba vwanda tekisaka bampika. Mpe yayi, ntangu
ba vwandaka na bampika kuna, ntangu kimpika vwandaka,
na ntwala ya nsamunu, ya kimpwanza ya bumuntu. Mpe
ba vwandaka kwenda kuna mpe vwandaka sumba bawu,
bantu yayi, kaka mutindu musumbi-muteki vwandaka sala,
na matoma ya ntama. Ba vwandaka na noti ya muteki, mpe
vwandaka teka bantu yayi kaka mutindu ba—ba vwandaka teka
matoma ya ntama. Ba ke pesa beno noti mosi.
70 Na ntangu mosi musumbi mosi kwisaka kuna, muteki-
musumbi. Mpe yandi vwandaka kwenda na…Yandi vwandaka
kwenda bisika nyonso na bilanga ya nene yayi mpe vwandaka
sumba bampika. Mpe yandi kwisaka na bilanga mosi ya nene
kisika ba vwandaka na bampika mingi, mpe yandi vwandaka
zola kumona bantu yikwa ba vwandaka na yawu. Mpe bawu
nyonso vwandaka kuna, ba vwandaka sala. Mpe bawu—bawu
vwandaka na mawa. Ba vwandaka ntama ya yinzo. Bawu
katukaka na Afrika.

Ba nataka bawu awa. Ba-Boers nataka bawu kuna mpe
tekaka bawu samu na kuvwanda bampika, mpe na yina ba
vwandaka na mawa. Bawu zaba ti bawu ke vutuka dyaka ve
na yinzo. Bawu ke zinga mpe ke kufwa na yinsi yayi. Mpe
ba vwandaka, na bantangu mingi, ba vwandaka na bafimbu
mpe ba vwandaka bula bawu fimbu. Bawu vwandaka kima
ya mfumu, mpe yandi vwandaka sala na bawu yina yandi
vwandaka zola. Mpe bawu kaka…Kana yandi zola kufwa
yandi, yandi ke kufwa yandi. Mpe kana yandi, nyonso yina yandi
zolaka, yandi vwandaka sala yawu kaka. Yina kele kimpika,
mutindu Israel vwandaka, mpe—mpe bayinsi mingi ba kotisaka
na kimpika. Mpe ba vwandaka baka bampika yina ya bamputu.
Ba vwandaka sadila kaka. Ba vwandaka dila, beno zaba, ntangu
nyonso, mpe vwandaka na mawa.

71 Kasi bawu vwandaka tala mosi ya bampika yina, ntwenya ya
bakala, yandi vwandaka na ntulu ya kuvimba, yintu ya yandi na
zulumutindu yayi. Atambalamosi ve ti ba vwandaka bula yandi
fimbu. Ba vwandaka ata fioti ve kutuba na yandi yinki kusala.
Na yawu musumbi-muteki yina tubaka, “Mu zola kusumba
mpika yayi.”

Yandi tubaka, “Yandi kele ve ya kuteka.”
Yandi tubaka, “Mu ke zola kusumba yandi.”
Yandi tubaka, “Ve. Yandi kele ve ya kuteka.”
Yandi tubaka, “Yandi kelemfumu ya bayankaka ya bawu?”
Yandi tubaka, “Ve.” Yandi tubaka, “Yandi kele mfumu ve.

Yandi kele mpika.”
Yandi tubaka, “Mbote, ntangu yankaka nge ke disaka yandi

mutindu yankaka kulutila nge ke disaka bayankaka ya bawu.”
Yandi tubaka, “Ve. Bawu nyonso ke kudyaka kuna na

kantini, kintwadi.”
Yandi tubaka, “Yinki ke sala ti mwana-bakala yina

kuvwanda ya kuswaswana na bayankaka?”
Yandi tubaka, “Tala kima mosi. Mu vwandaka kukiyufula

mwa ntangu fyoti, mpe. Kasi mwana ya bakala yina, nzenza
katukaka kuna naAfrika, kasi na Afrika tata ya yandi kele ntinu
ya dikanda. Mpe, kasi, yandi kele nzenza yina katukaka kuna na
yinzo. Yandi ke kukitambwisa mutindu mwana ya ntinu. Yandi
zaba yawu, bisika nyonso na yinsi, ti tata ya yandi kele ntinu ya
dikanda. Mpe ntangu yayi yandi ke kukitambwisa mbote, samu
yandi zaba ti yandi kele mwana ya ntinu.”
72 Oh, mpangi-bakala, mpangi-kento, nge na munu, na yinza
yayi beto ke zinga, beto tambula mutindu bana-babakala mpe
bana-bakento ya Nzambi. Beto kele banzenza awa, kasi nkadulu
ya beto fwana vwanda landila misiku ya Nzambi, ti beto kele
bana ya babakala mpe bana ya bakento ya Nzambi. Nkadulu
ya beto, beto fwana zinga mpe kusala, mpe nyonso, landila yina
misiku yina Nzambi pesaka.

“Mpe ya kele busafu samu na kento na kulwata lele yina
kele ya bakala.” Ya kele yimbi mpe disumu, “Samu na yandi na
kuzenga bansuki ya yandi,” Biblia me tuba mutindu yina, “kima
ya kitoko ve samu na yandi na kusambila.”

Beno ke tuba, “Wapi mutindu samu na yayi?”
73 Muntu mosi lutaka na manima ya munu; longi mosi ya nene,
ntama mingi ve. Yandi tubaka, “Mpangi Branham, kwiza. Mu
zola kutentika maboko na zulu ya nge.” Yandi tubaka, “Nge ke
bebisa ministele ya nge.”

Mu tubaka, “Yinki?”
Yandi tubaka, “Na kusembaka bantumutindu yina.”

Mu tubaka, “Mu ke na kutuba…”

Yandi tubaka, “Mu ke kwikila yawu.” Yandi tubaka, “Mu
kele Pentecotiste, mpe. Mu ke kwikila ti bakento zolaka lwata ve
nsuki ya nkufi, zolaka kupakula ve, mpe bima yayi mutindu yina
mutindu bawu ke salaka, bawu ke pakula bizizi ya bawu.” Yandi
tubaka, “Bawu lendaka ve kusala yawu. Kasi,” yandi tubaka,
“Nzambime bokila nge na kusambila samu na bambevo.”

Mu tubaka, “Yandi bokilaka munu na kulonga Nsangu ya
mbote.” Yinga.

Mpe yandi tubaka, “Mu ke kwikilaka na yawu. Kasi,” yandi
tubaka, “nge ke banza mutindu yina?”

Mu tubaka, “Yinga. Beno tala yina beno me kuzwa, manaka
yayi nionso ya nene, television, mpe bima yankaka nionso. Mu
kele na kima ve kasi Nzambi kupesa mvutu.” Ya kele kieleka.
Mu tubaka, “Mu kele na kima ve kasi Nzambi samu na kupesa
mvutu.”

Yandi tubaka, “Mu—mu—mu…Nge ke bebisa ministele
ya nge.”

Mu tubaka, “Konso ministere yina Ndinga ya Nzambi ke
bebisa, ba fwana bebisa yawu.” Ya kele kieleka. Kieleka. Ya kele
kieleka.

Yandi tubaka, “Mbote, nge ke bebisa yawu.”
74 Mu tubaka, “Nani ke tuba Yawu kuna? Beno me mona?
Muntu mosi fwana tuba Yawu. Muntu mosi fwana telama samu
na yina kele Kieleka, ya lenda vwanda ti Yawu ke sala mpasi.”
Mpe bankundi ya munu, mutindu Muklisto, mutindu bantu yina
ke kwikila ti beto ke kwenda na Mazulu, Mpeve-Santu Yawu
mosi ke fwanikisa beto na Ndinga ya Nzambi.

Yandi tubaka, “Nge zaba yinki nge fwana sala?” Yandi
tubaka, “Bantu ke kwikilaka ti nge kele profete.” Yandi tubaka,
“Beno fwana kulonga bakento yayi wapi mutindu kuzwa
makabu ya profesimpe bima yamutindu yina,mpe bima ya nene,
mingi na kisika ya mwa kima ya fioti.”
75 Mu tubaka, “Wapi mutindu mu ke longa bawu bantalu na
ntangu bawu zola ve kulonguka ABC ya bawu? Ntangu bawu
zola ve kusala bima yamumesanu, benomemona, bima ya yinza,
wapimutindu beno ke tuba na bawu bima ya zulu?”Ntangu beno
zola ve kubanda na…Beno zola kuma na nsongi ya kikalu ntete
beno tula kitambi na kisika ya ntete. Ya kele samu na yina beno
ke kubwaka. Beno me mona?

Beno banda na yisi, mpe beno mata na zulu mutindu Nzambi
ke twadisa beno na zulu. Beno me mona? Beno sungika luzingu
ya beno mpe beno landa konso kitini ya Ndinga yina Nzambi
tumaka samu na beno na kusala.

76 Ntangu yayi beno banza mutindu ti Nzambi…Beto fwana
zinga beto mosi mpe kusala mutindu Baklisto. Luzingu ya beto
fwana vwandamutinduBaklisto. Samu, beto kele banzenza awa.
Yayi kele Yinzo ya beto ve. Ve. Ba me tula beto awa, na mwa
ntangu fioti. Beto fwana kwenda, mosi na mosi ya beto, na
nkokila yayi.
77 Ntangu yayi beno banza. Kana Nzambi, na kyadi ya Yandi, ti
mama, na ntwala mwa bébé yayi kubutuka, yandi ke na nsatu ya
bavitamine, mpe bandinga ya mama ke na kutuba yawu, “Papa,
mu—mu—mu zola cantaloup, to pastèque. Mu zola kima mosi, to
yankaka.” Ya kele na ngaanda ya…Mbote, yandi ke sala nyonso
yina yandi lenda, samu na kuzwa yawu, samu ti yandi zaba ti
yandi zola mwana ya yandi kubutuka na mutindu ya kulunga
mutindu yandi lenda vwanda. Beno me mona? Mpe yandi ke sala
nyonso yina yandi lenda sala, samu na kuzwa yawu.
78 Wapi mutindu Yandi kele na kiyeka ya kulutila, samu na
kuzwa yawu! Yandi kele Mvangi. Ntangu yayi beno banza
mutindu Yandi kele na kiyeka, samu na kuyidika beto nzutu,
samu na kuzinga mutindu nzutu ya Yandi Mosi ya nkembo, kana
beto zola kuzinga. Ya kele na kima mosi na kati ya beto, yina ke
bokilaka, samu na kuzinga. Mpe ya kele na kima mosi na kati ya
beto yina ke bokilaka na kusala yina kelembote. Na yinaNzambi
ke bokila muntu mosi na estrade, to na chaire, yina ke longa
Kieleka ya kulunga. Samu na yinki? Beno me mona? Ya ke talisa
beno. Na yina, kana beno kele mwana ya kieleka ya Nzambi,
beno ke banda na kuboka, “Nzambi, katula yawu na munu.
Zenga munu na yayi. Katula bima yayi ntama na munu.” Samu
na yinki? Ya kele na nsatu ya Yinzo ya beno ya mazulu yina beno
ke kwenda, kisika Yandi me kwenda samu na kuyidika. Beno
fwana vwandaKento yamakwelaNdinga ya kieleka yaKlisto.
79 Mu vwandaka longa na mwa bankokila me luta na zulu ya
munkayulu, na bilumbu ya kukatula-masumu. Mu vwandaka
longa na kisika mosi kaka yina Nzambi, Dibuundu mosi kaka
yina Nzambi ke kutana na muntu, mpe ya kele na kati, Yandi
tubaka, kisika yina Yandi tulaka Nkumbu ya Yandi. Yandi
tubaka, “Mu ke kutana na bawu ve na kisika yankaka kasi
na kisika yina, na mwelo yina Mu tulaka Nkumbu ya Munu.”
Ntangu yayi, Yandi ke kutana na beno ve na mwelo ya ba-
Methodiste, na mwelo ya ba-Baptiste, to na mwelo ya ba-
Pentecotiste, to na mosi ya bawu. Kasi Yandi tulaka Nkumbu
ya Yandi na Mwana ya Yandi. Yandi tubaka, “Mu kwisaka na
Nkumbu ya Tata ya Munu.”

Muntu nyonso ke kwizaka, mpe mwana nyonso, ke kwizaka
na nkumbu ya tata ya yandi. Yandi…Mu kwizaka na nkumbu
ya Branham, samu ti tata ya munu vwandaka Branham. Mpe
beno me kwiza na nkumbu ya beno samu ti ya vwandaka
nkumbu ya tata ya beno.

Mpe Yesu, Mwana, kwizaka na Nkumbu ya Tata. Mpe Yandi
tubaka ti Yandi tulaka Nkumbu ya Yandi, “Na mwelo yayi Mu
tulaka Nkumbu ya Munu, yina vwandaka munkayulu.” Mpe na
YesuKlisto kele kisika kaka yina beno ke kuzwa kubundanampe
kusambila Nzambi.

Beno ke tuba, “Mbote, mu kele ya dibuundu.” Yina ke sala
kima mosi ve ya kuswaswana. Beno fwana vwanda na kati
ya Klisto.

Longi mosi ya denomination, na nkokila yina, yandi tubaka
na munu, yandi tubaka, “Tata Branham, tala awa. Yesu tubaka,
‘Muntu nyonso yina ke kwikila.’ Biblia ke tuba, ‘Muntu nyonso
yina ke kwikila ti Yesu Klisto kele Mwana ya Nzambi, kele ya
kubutama na Mpeve ya Nzambi.’”
80 Mu tubaka, “Biblia ke tuba mpe ve, ti, ‘Muntu ve lenda
bokila Yesu Klisto, kaka na nzila ya Mpeve-Santu’?” Beno
me mona? Beno lenda ve kusala luvunu ya Biblia. Ya fwana
vukana kaka.

Na yawu beno fwana kuma kieleka ya kubutama dyaka, na
Mpeve-Santu na kati ya beno, mbangi yina, beno mosi, beno
zaba ti Yandi kele Mwana ya Nzambi. Mpe kuna kana beno
kele, mpe kitini; kana beno kele mwana ya Nzambi, na kati ya
Ndinga ya Nzambi; wapi mutindu beno lenda manga Ndinga?
Wapi mutindu Mpeve-Santu lenda sala ti beno kwikila credo, ti
beno fwana sala kima ya mutindu yayi, ntangu Biblia ke tuba
kima yankaka? “Beto fwana kota na dibuundu mosi, mpe kusala
yayi, to kusala yina,” ntangu Biblia ke tuba pwelele na beno
yinki kusala? Beno me mona? Mpe na yina ntangu beno ke mona
Yawu, mpe beno ke kota mbala mosi na Yawu, beno kele kaka
na ngwisani na Yawu na ntangu yina. Beno landila kaka na
kukwenda na ntwala, mpe kaka na kukula.

Mutindu germe ke kota na kivumu ya kento na diki. Mpe
kuna ntangu mwa diki yina ke banda na kumena, mpe ke banda
na kubuta ba-germe, ya ke tula ve germe mosi ya muntu, mpe
germe ya yimbwa, mpe germe ya ngombe. Ya ke tulaka ba-germe
nyonso ya muntu.
81 Mpe ntangu mwana ya Nzambi, ntangu yina ba soolaka
ntete…Yina kele mpova ya yimbi ya kusadila, kasi ya kele
Nzambi. Beno tala Biblia ya Nzambi. Luzabu ya mantwala ya
Nzambi lenda soola na ntwala, kusala ti nyonso kusala samu na
lukumu ya Yandi. Ntangu nkuna yina ba soolaka ntete, ti beno
zolaka vwanda, mpe Nzambi bokilaka beno, mpe mwa ngononi
yina ya nkuna na kati kuna kuwaka Ndinga ya Nzambi, ya ke
tunga na zulu, Ndinga mosi na zulu ya yankaka, na zulu ya
yina yankaka, na zulu ya yina yankaka. Ya ke vukana ve na
credo mosi.
82 Beno tala. “Na myelo yayi, konso kilumbu, ba fwana kudya
kosher ya malu-malu. Mpe ya ke vwanda ve na levire na kati

ya bawu, na bilumbu sambwadi.” Ya kele kieleka? [Dibuundu
me tuba, “Amen.”—Mu.] Bansungi sambwadi ya dibuundu, na
yina, kukondwa levire, ata credomosi ve, ata kimamosi ve bame
bwela. Ya fwana vwanda kieleka kukondwa levire. “Ata levire ba
ke mona na kati-kati ya beno, ata fyoti ve.” Kaka levire, Ndinga
Yawu mosi, yina kaka. Mpe Ndinga yango kele Nzambi. Mpe
Nzambi kumaka nsuni, na kati ya Muntu ya Yesu Klisto, yina,
ya kele Mwelo. “Ya kele na Mwelo yina mu ke kutana na beno,
samuna kusambila, ntangu beno ke landamisiku yaNzambi.”
83 Na yina, kana beno kele na yawu, na nkokila yayi, beno
kwisa kaka, beno tuba, “Mu ke pesa Yesu Klisto luzingu ya
munu,” mpe beno me kuzwaka ntete ve Mpeve-Santu; kukota
na Yawu. Beno fwana sala yawu. Beno fwana kukula na kati
ya Yawu. Beno lomba na Nzambi na kutula Ndinga na zulu ya
Ndinga, mutindu yina, tii kuna beno ke kuma ntela ya kufuluka
yamwana ya bakala yaNzambi, tomwana ya kento yaNzambi.

Na kubakaka bima ya yinza? Jean ya Ntete me tuba, “Kana
beno zola yinza, to bima ya yinza, ya kele samu ti zola ya Nzambi
kele ve na kati ya beno.” Ba vunaka beno. Beno kele na zola ya
yinza kuna, mpe ya me vuna beno, dyabulu me sala yawu, na
kukutikaka bima na zulu ya yawu kuna, mpe ke na kutalisaka.
Beno me mona? Beno lenda ve…Mbote, na yina, beno lenda ve
kukatula Ndinga mosi ya Nzambi na Biblia.

Yinki nataka disumu ya ntete? Ve na nzila ya luvunu
ya nene, kasi samu ti Eve vwandaka na dibanza ya yimbi,
dyabulu talisaka na yandi, Ndinga mosi. Ndinga mosi, bukaka
muniololo, mpe mangaka na kubaka Ndinga mosi. Yina
vwandaka mbandukulu ya Biblia.

Yesu kwizaka na kati-kati ya Biblia. Yandi tubaka, “Muntu
ke zinga kaka na dimpa ve, kasi na konso Ndinga yina ke basika
na yinwa ya Nzambi.” Ya kele Ndinga ya muvimba ya Nzambi.
Beno ke kwikila ti Yina kele luzayikisu ya Yandi? [Dibuundu me
tuba, “Amen.”—Mu.] Ndinga yamuvimba yaNzambi.

Na yina, na Apocalypse 22, Yesu kwizaka na Jean, na kisanga
ya Patmos. Mpe Yesu, “Munu Yesu me tinda wanzio ya Munu
samuna kupesa kimbangi ya bima yayi.” Benomemona? “Muntu
nyonso yina ke katula Ndinga mosi ya Yayi, to ke bwela ndinga
mosi na Yawu, Mu ke katula ndambu ya yandi na Buku ya
Luzingu.”
84 Beno tuba kaka ve, “Mbote, mu—mu ke kwikila Yesu Klisto,
Mwana yaNzambi.” Ya kele nyonso ya kulunga. Namanima beno
bwela Yawu nyonso na yawu. Beno ke tuba, “Ba me nungisa
munu.Mume pesa diboko yamunu namulongi. Mu ke kwikilaka
na Yesu Klisto.” Na yina beno fwana butuka mbala zole. Beno
fwana vwanda ya kufuluka na Mpeve-Santu. Beno me mona?
Beno landila kaka na kubwelaka, mutindu mosi beno ke landila

na kukwenda na ntwala. Beno ke na kukula na ntela ya mwana
ya bakala mpemwana ya kento ya Nzambi. Oh!

Nzambi, kele na lenda ya kuyidika beto, mpe kupesa beto
yina beto ke na yawu nsatu na luzingu ya beto, ti beto zola mona
kimamosi. Bantu yikwa na kati awa zola ya kulutila ya Nzambi?
[Dibuundu me tuba, “Amen.”—Mu.] Samu na yinki, ya ke talisa
ti ya kele na ya kulutila samu na beno. Beno me mona? Beno
ke na nsatu ya yawu. Mwa bampasi ya beno ya kubuta ke na
kulandila. Beno me mona? Beno kele na nsatu ya kulutila, samu
ti beto vwanda na kiese, mpe na kimpwanza, mpe ya kulunga.
Beto fwana vwanda.
85 Mutindu mwa nkuna ya luzingu yina vwandaka…na ntulu
ya Nzambi, kaka mutindu, mpe nkuna ya luzingu kele na ki-…
na ntulu ya mama. Nzambi ke na kukula; mpe ke na kukwenda,
me kwenda, samu na kuyidika kisika samu na beto, kisika ya
Seko na Yandi mosi; kisika mosi ve ya kele na yinzo ya kimbevo,
ya lufwa, ya disumu, kinsuza,mpe yamvindu ya yinza awa.Kana
dibanza ya beno kele na zulu ya yawu, ya ke talisa ti ya me
kutanaka ata fioti ve na Nzambi. Beno me mona? Ba me lebika
benomutambu. Beno kele na dibanza ya yintu.

Beno ke kota kaka na dibuundu mpe ke tuba, “Mbote, mu
kele ya yayi. Mama ya munu vwandaka ya yina.” Ya lendaka
vwanda mbote mingi na kilumbu ya mama ya beno, kasi beto
ke na kuzinga na kilumbu yankaka.
86 Nsangu yaWesley zolaka ata fioti ve…Yandi zolaka kaka ve
kubaka Luther. Luther kwikilaka na kunungisama, kasi Wesley
kuzwaka kusantisama. Ba-Pentecotiste kwisaka, bawu lendaka
ve kubaka kunungisama, kusantisama. Bawu, ya vwandaka
ntangu ya kuvutuka ya makabu. Ntangu yayi beto ke landila
katuka na yawu. Beno me mona?

Bitini tatu ya Vinu ke basika. Ya ntete, ya kele mwa kitini
ya nianga, Luther ke basika, na kusungika. Mbote mingi. Yina
vwandakamwinga. Beno talambote nkadulu. Nzambimpe yinza
ke salaka na ndandani, samu ti Nzambi kele na luvangulu. Beno
me mona? Yina ke landa, kele felele ya blé, pollen, nsungi ya ba-
Méthodiste. Na manima me kwiza Pentecotiste, oh, la la, kaka
ya kulunga mingi, beno me mona, kaka mutindu mbuma yina ya
blé ke talana mutindu ti ya kele blé ya kulunga, mbuma ya blé.
Beno zibula yawu, ya kele ve na blé kuna, ata fyoti ve. Ya kele
mpusu, munati ya Yawu, kasi Luzingu yango ke na kusalaka na
nzila ya yawu. Beno me mona?
87 Bawu ntama kuna na nsungi ya Luther ndimaka Luther.
Luzingu yango kwisaka kuna, kasi yawu lutaka mpe salaka
dénomination kuna. Kima ya ntete beno zaba, me kuma kaka
nsuka ya denomination yina ba ke yoka na tiya. Beno me mona?
Mwinga me kawuka; ya kele kaka munati. Bayankaka na kati ya
bawu ke meka kaka na kuvwanda na munati yina ya mwinga,



32 NDINGA ME TUBAMA

bawu zaba kima mosi ve na yina me tala Nzambi, bawu kele
ya kufwa. Bawu ke tuba, “Mbote, tala, beto kele dikasa. Beto
vwandaka Luther.” Ya kele kieleka. Kasi beno tala kisika ya kele
ntangu yayi. Beno me mona?

“Beto vwandaka Methodiste.”
Mpe ata mpe, “Beto vwandaka Pentecotiste.” Kasi beno tala

Pentecote, mutindu madidi mpe ya kukangama na misiku ya
ke na kukwendaka, mutindu muntu nyonso ke na kukwenda.
Beno me mona? Yinki ya kele? Ya vwandaka munati ya Nkuna
ya kieleka. Beno me mona? Bayankaka nyonso yayi vwandaka
minati, kasi salaka denomination. Kana beno tuba, “Mu kele
Pentecotiste,” yina zola kutuba kima ve naNzambi kulutila kana
beno ke tuba ti beno kele muntu ya Katolika ya Rome to Juif, to
nyonso yina beno lendaka vwanda.
88 Beno fwana butuka, Luzingu yina me luta na munati yina
kuna. Beno bikana ve na mwinga. Beno bikana ve na kati ya
nkuna. Beno kwenda kaka na kitini yina ya kulunga.
89 Ntangu yayi, beno bambuka moyo, mpe kusungika nyonso
yina kele na beto, na zulu ya ba-Luthérien nyonso yina
mpe nyonso yankaka yina, na bamvula tatu bawu ke sala
organisation. Ya kele kieleka. Konso réveil nataka organisation
na manima ya bamvula tatu.

Beno banza bilumbu yikwa yayi ke na kuzinga, bamvula
makumi zole na ndambu, mpe ata organisation ve. Samu na
yinki? Ya keleNkuna, yina vwandaka kwiza, na kusalakampusu,
mutindu yayi. Na kupemaka kuna, ntangu yayi ya fwana vwanda
naMvwandulu yaMwana, samu na kuyela nambuma ya nkembo
mutindu Yandi yina kotaka ya ntete. Dibuundu ya kieleka
yina kulumukaka, ntete, ke vutuka kaka na mwinga, samu na
kubasika, Dibuundu yankaka, ntangu masini ya kuyonzika ke
kwiza samu na kubaka Yawu. Luzingu yina kulumukaka na
Luther, Luzingu yina kulumukaka na ba-Methodiste, luzingu
yina kulumukaka na Pentecote, ke kota na mbuma. Ya ke
kwenda kaka na kati ya mbuma, mpe ke basika, na kusalaka
Nzutu ya kulunga ya Yesu Klisto.
90 Kaka mutindu mwini ke basikaka, na suka. Beno lenda ve
kumona luvangulu mosi kukondwa yawu siamisama na Nzambi.
Beno ke na nsatu ya Biblia ve, samu na kuzaba ti Nzambi kele.
Mwa mwini me butuka, mwa bébé mosi ya kulemba. Pene ya
ngunga sambwadi, ke banda, ke banda na kukwenda na lukolo.
Ngunga kumi to kumi na mosi, ya ke basika. Ngunga ya kumi
na zole, ya ke vwanda na ngolo ya yawu. Na ngunga ya tatu na
manima ya midi, ya ke na kukuma kiboba. Sambwadi to nana,
sambanu…Tanu to ngunga ya sambanu na manima ya midi,
yandi ke kuma na mapeka ya kulemba. Ya ke kufwa. Ya kele
nsuka ya yawu? Ve. Ya ke vumbuka dyaka na suka yina ke landa.
Luzingu, lufwa, luzikulu, mvumbukulu!

91 Beno tala makasa kubasika na bayinti. Ya ke basika, dikasa
ya mbote, ya mbote; ke basika na kivudi; ke basisa mbuma ya
yawu. Kima ya kulanda, kima ya ntete beno zaba, automne
ke kwiza, bula yawu, lufwa; ke kulumuka mbala mosi na kati
ya nsimbulu, na kati ya ntoto dyaka. Ya kele nsuka ya yawu?
Printemps yina ke landa yandi ke vutuka kaka dyaka samu na
kupesa kimbangi. Oh! Ya kele luzingu ya konso ntangu.

Kasi, mpangi ya bakala, mpangi ya kento, beto kele na
Luzingu ya Seko. Beto kele na Luzingu ya Kukonda nsuka na
nzila ya Yandi Yina ya nene kwisaka, me kwenda, kele na kiyeka
ya kuyidika beto nzutu. Mpe bampasi yayi ya kukula yina beto
ke kuwa, mutindu beno bakento yina ke kuwaka ya kufundisa
na yina beno ke salaka, beno bantu yina kele ya kukangama na
malongi ya seminere, mpe nyonso yina, beno nyonso zola kutuba,
“Mu—mu ke tanguna credo yayi. Mu ke salaka yayi.” Kasi ya kele
na kima mosi kuna na kati ya beno, ntangu beno ke mona meso
ya bampofo ke zibuka; bantu ya kufwa makutu ke baku-…
mpofo. Bima nyonso yayi yina ba silaka. Beno me mona Ndinga
ke longama na ngolo ya Yawu. Beno kemona kento ya kindumba,
na bala-bala, me kuma mama. Beno ke mona—beno ke mona
munwi-malafu kubasika kuna, mpe kukuma santu ya kieleka ya
Nzambi. Oh! Beno me mona? Ya kele na kima mosi, Luzingu na
kati kuna. Mpe beno ke banda na kuwa, “Mbote, mu banza ti
mu fwana sala yawu ve.” Kasi, beno me mona, yina ya kele, ya
kele kima Nzutu ya beno kuna kele na nsatu. “Beno kwiza.” Kasi
Nzambi kele na ba-vitamine kaka na kati Awa samu na konso
kitini ya Nzutu yango. Yesu me kwenda samu na kuyidika kisika
na ntulu ya Nzambi; yinga, tata, mwa nkuna ya fioti, mwana ya
Nzambi, mwana-bakala tomwana-kento yaNzambi.
92 Yesu lombaka kaka kima mosi, na kisambu ya Yandi na
Tata. Beno zaba yinki ya vwandaka? Kima mosi, na manima ya
munkayulu ya Yandi nionso yina Yandi salaka awa na zulu ya
ntoto, luzingu yina Yandi zingaka, nzila yina Yandi vwandaka
tambula. Yandi lombaka kima mosi, “Ti kisika mu kele, ba
lendaka vwanda mpe.” Yandi lombaka kubundana ya beto. Ya
kele kaka kima yina Yandi lombaka na Tata na kisambu, mpangi
ya beno kukonda nsuka. Kana beno zola kutanga yayi na Santu
Jean 17, na nzila ya 24. Na yina wapi mutindu beto zolaka zola
Yandi? Kana Yandi zola…

Ntangu yayi beno kuwa. Kana kieleka beno kele ya
kubutama na Mpeve ya Nzambi, yina zola kutuba nyonso samu
na beno. Beno me mona? Ya kele ve buku mosi ya misiku. Beno
ke zingaka ve misiku mpe nyonso yina. Beno ke zinga na lemvo
ya Nzambi, Mpeve ya Nzambi.
93 Mu ke tubaka yawu bambala mingi. Mutindu missionnaire,
mu ke kwenda na bayinsi ya nzenza. Yinki ke salama kana mu
me lomba kento yamunu, bana yamunu, “Ntangu yayi beno tala
awa, bana! Beno kuwa awa, Mama Branham! Mu kele bakala

ya nge. Nge ke kuzwa ve babakala yankaka na ntangu mu me
kwenda. Kana nge sala yawu, mu ke katula nge mpusu ntangu
mu ke vutuka na yinzo”? Uh-huh. Benomemona?

Mu ke bula makulu ya munu, “Bana, beno ke kuwa yina mu
ke tuba?”

“Yinga. Yinga, tata. Yinga, papa.”
“Beno bika munu kuwa disumu mosi? Beno me mona?” Beno

memona? Ntangu yayi, yina ke vwanda ve yinzo?
Ntangu yayi yinki kana yandi tuba, “Ntangu yayi, nge ke

manisa, tata? Ntangu yayi mu zola kutuba na nge kima mosi.
Tata Branham, mu kele kento ya nge ya misiku ya makwela! Nge
ke kuzwa ve bankundi yankaka ya kento na yina nge ke kwenda,
mutindu yina”? Ntangu yayi, yina ke vwanda yinzo ve? Ntangu
yayi, yina ke vwanda kima mosi.

Beto ke salaka yawu ve. Mu zola yandi, mpe yandi zola
munu. Ntangu yandi zaba ti mu ke kwenda, yandi zaba ti mu
ke kwenda ve kaka kana Mfumu me bokila munu na kukwenda.
Beto ke kulumuka na ntoto, mpe ke nata bana pene-pene. Beto
ke sambila. Mu tubaka, “Nzambi ya luzolo, keba mwa nkundi ya
munu, bana ya munu.” Bawu ke tuba, “Nzambi, keba papa na
yina beto me kwenda, na yina yandi me kwenda.” Mpe na yina
ntangu beto ke kwenda kuna…
94 Ntangu yayi, yinki kana mu sala kima mosi ya yimbi kuna?
Yinki ke salama kana mu salaka kufwa, kusala kima mosi ya
yimbi? Mpe mu vutukaka mpe kwendaka na mwa kento yango
ya munu ya mputu, yandi telemaka kuna mpe yandi tala kizizi
ya yandi na mifutu, mpe bansuki ya yandi vwandaka kuma
mpembe,Mu kwendaka kunampe tubaka, “Cherie, mu zola tuba
na nge kimamosi. Nge zaba ti mu zola nge.”

“Kieleka, Bill, mu zaba ti nge zola munu.”
95 “Mu ke tuba na nge yina mu salaka. Mu nataka mwana-
kento mosi na yinzo.” Mu—mu ke tuba, “Nge zola kulemvokila
munu samu na yawu?” Mu ke kwikila ti yandi ke sala yawu.
Ya kieleka mu ke sala yawu. Kasi mu ke sala yawu? Ntangu
mu ke tala, ya kutelama kuna, mu ke mona bansuki yayi ke
kuma mpembe, mpe mu zaba ti yandi me telama na kati-kati
ya munu na bantu nionso, mpe mu zaba wapi kento ya kieleka
yandi vwandaka, mu lendaka sala yawu? Mu—mu ke zola mingi
kufwa kulutila kutalisa yandimpasi. Mu ke sala yawu.

Mpe kana yina, na zola ya phileo na kento ya munu, wapi
mutindu nene kele zola ya munu ya kulutila nene na Nzambi!
Oh, mu ke sala kima mosi ve samu na kutalisa Yandi mpasi.
Ya kieleka ve. Mu—mu zola Yandi. Mu zola kusala nyonso yina
Yandi—Yandi zola ti mu sala. Mu zola kulanda Ndinga nionso
yina Yandi tubaka, ata ti yinza me tuba. Bawu, bawu ke kwikila
Yawu ve, na mutindu nionso. Mu zola zaba yina Yandi tubaka

samu na munu na kusala. Mpe kana mu ke kondwa kima mosi,
mu zola ti Yandi pesa yawu na munu. Mpe kuzinga samu na
Yandi, na kusalaka keba beto mosi na yinza.
96 Nzutu yayi ya ntoto awa me kuma na ya yawu…Bika mu
tuba na beno. Nzutu yayi ya ntoto yina beno ke banza mingi, ti
beno ke baka kifwani na manima ya Hollywood. Beno me kuma
pene-pene mingi na yawu. Ya ke vwanda dyaka ve kuna. Beno ke
bambuka moyo. Beno me kuwa profesi, beno me mona, ti Mfumu
pesaka munu, “Ya ke na kulutaka.” Yinga, tata. Beno tala. Ya ke
vwanda. Beno tala kaka mbote. Ntangu yayi, Ya me tubaka na
munu ata kima mosi ve ya yimbi, dyaka. Mu ke nata yawu na
muntu nyonso yina zola kutuba. Mu zaba ve ntangu to kisika,
kasi yandi me sala. Lufundusu ke na zulu ya yawu. Ya kele ve na
mpulusu samu na yawu; yame luta. Benomemona?
97 Ntangu yayi beno tala yayi. Beno zinga samu na Yandi, na
kusalaka keba beto mosi na yinza. Ntangu yayi beno tala. Beno
ke tala na televisyo, bayankaka ya beno bampangi ya bakento,
mpe beno ke kwenda awa mpe beno zola, beno ba ntwenya ya
bakento. Beno kele ntwenya. Mu zaba yawu. Kasi beno kele
Miklisto. Beno me mona? Beno kele ya luswaswanu. Beno zola
ve kuvwanda mutindu yinza. Beno zola yinza. Ya kele kaka beno
bantwenya; bayankaka ya beno bana ya kukula. Beno me mona?
Mbote, yinki ya ke salaka? Beno me mona? Beno ke tala mbote
televisyo, beno ke kwenda namagazini, beno kemonamwa bilele
yayi ya ntama yina bakento ke lwataka, yina kele yimbi ve.

Beno zaba yina ke salama na Kilumbu ya Lusambusu? Beno
lendaka vwanda kaka ya kuvedila samu na bakala ya beno
mutindu beno lendaka vwanda, kasi na Kilumbu ya Lusambusu
beno ke pesamvutu samu beno salaka pité. Yesu tubaka, “Muntu
nyonso yina ke tala kento samu na kulula yandi me sala yimeni
pité na yandi na kati ya ntima ya yandi.” Nani kele ya kusemba?
Beno. Beno memona? Beno me talana beno mosi, na bakupe mpe
ba-pantalon.

Kento mosi tubaka na munu, ntama mingi ve, yandi tubaka,
“Mu ke lwataka ve bakupé, Mpangi Branham. Mu ke tonda
Mfumu samu na yawu.Mu ke lwataka ba-pantalon.”
98 Mu tubaka, “Ya kele yimbi mingi.” Ya kele yimbi mingi. Ya
kele kieleka.
99 Beno lenda sumba ve robe, na mpasi, samu na kento. Yandi
tubaka, kento mosi tubaka, “Mbote, nge me tuba kieleka. ‘Nge
lenda ve. Nge lenda sumba yawu ve.’” Kasi ba ke tekisaka dyaka
bilele mpe beno kele na bamasini ya kutunga bilele. Beno me
mona? Na yina ya kele ve na esikize, ata fioti. Beno me mona?
Beno me mona?

Ya ke talisa, mpangi ya kento. Mu kele mpangi ya nge ya
bakala. Mpe mu kele kisadi ya Klisto, yina fwana pesa mvutu na
Kiti ya Lufundusu samu na yinamu ke tuba awa na nkokila yayi.

Beno me mona? Beno ke telama, ya kubwa na kinsuza, samu ti
zola ya Nzambi me basika na ntima ya beno. Beno ke kwendaka
kaka na yinzo-Nzambi. Beno lendaka kukina kaka na Mpeve.
Beno lendaka kutuba kaka na bandinga. Mpe bima yina kele
mbote, kasi ya kele ntete Yawu ve. Ve, tata.
100 Beno bambuka moyo, Biblia ke tuba, “Na bilumbu ya nsuka
ya ke kwiza Baklisto ya luvunu,” ve ba-Yesu ya luvunu. Ba
ke vwanda swi ve samu na yawu. Kasi, “Baklisto ya luvunu,”
bapakulami ya luvunu. Kieleka ba kele ya kupakula na Mpeve,
na Mpeve-Santu, mpe dyaka ya luvunu. Beno me mona? Ya kele
na zole…
101 Ya kele na bantu tatu ya beno. Ngaanda kele nzutu. Beno
kele na ba-sense tanu, yina beno ke kutana na yinzo ya beno ya
ntoto na yawu. Kati kele mpeve. Ya kele na ba-sense tanu kuna,
zola mpe konsiansi, mpe nyonso yankaka yina, beno ke kutana
na yawu. Kasi na kati ya yawu kele moyo.
102 Beno bambuka moyo, “Mvula ke kubwaka na zulu ya muntu
ya mbote mpe na muntu ya yimbi.” Mvula mosi yina ke sala
mbuma ya blé kukula ke sala grateron kukula mpe. Beno me
mona? Yinki ya kele? Na kati ya nkuna yina kele nkadulu, mpe
nkadulu yina ke talisa, ke kukitalisa yawumosi. Ya lenda telama
na bilanga mosi, kaka kuna na dititi ya yimbi. Dititi ya yimbi
mpe blé ke telama kintwadi, ke sepela kaka mutindu mosi. Yintu
ya yandi kele na yisi. Ya ke na kufwa na nsatu ya maza. Ntangu
mvula ke kwizaka, grateron lenda boka kaka na ngolo mutindu
blé lenda. “Kasi na bambuma ya bawu beno ke zaba bawu.” Beno
me mona?
103 Baklisto, mu lendakamona beno diaka ve. Benomemona, ya
me kuma bamvula kubanda mu me kuma awa. Mbala yankaka
mu ke mona beno diaka ve. Kusungama na Ndinga ya Nzambi.
Beno tala na kitala-tala.

Mutindu mwana-bakala mosi ya fioti na ntangu mosi,
yina vwandaka kuna na yinsi, yina me monaka ata fioti ve
kitala-tala. Yandi kwisaka na yinzo ya—ya tata-kento ya yandi.
Yandi bandaka na kutambula bimatinu. Yandi monaka kitala-
tala, mpe yandi monaka mwana-bakala mosi ya ntwenya na
kitala-tala. Yandi landilaka na kutambula, na kutalaka. Mpe
yandi vwandaka ningisa, mpe mwana-bakala yayi ya fioti
vwandaka pepa. Mpe yandi vwandaka landila na kutala. Yandi
me monikaka ata mbala mosi ve na kitala-tala. Na yawu ntangu
yandi kumaka pene-pene mingi na yawu, yandi balukaka, yandi
tubaka, “Kasi, Mama, ya kele munu!”
104 Wapi mutindu beno ke tala, na kitala-tala ya Nzambi? Ya
ke lakisa mwana ya kento to mwana ya bakala ya Nzambi? Ya
kele na kima mosi, yina, beno ke kuwa Yawu, ya ke sala beno
kuyina muntu yina ke na kutubaka Yawu? To, ya kele na kima
mosi yina ke benda, yina ke tuba, “Mu zaba ti muntu yina kele

ya kusungama samu ti ya kele na kati ya Masonuku”? Na yina,
ya kele ba-vitamine ke na nsatu ya nzutu yayi yina ba tumaka na
kuvwanda kuna, yinzo yina yankaka ke vwanda na nsatu ntangu
beno ke kuma kuna. Beno me mona? “Yinzo yayi; kana beto me
butuka na ntoto.”
105 Ntangu yayi beno bambuka moyo, beto ke banza mingi na
nzutu yayi. Beto ke tulaka bilele mingi na zulu ya yawu. Beto ke
salaka bima mingi, ti, ya kele ve ya mfunu, kusoba na manima
ya kusoba namanima kusoba, mpe bima nyonso yayi. Mpe—mpe,
oh, ya kele kaka muntu nyonso.

Beno bika kaka muntu mosi kubanda kima mosi. Beno
pakula bimatinu ya beno na ntinta ya mbwaki mpe beno tala
ba-Jones ke pakula mpe ya bawu na ntinta ya mbwaki. Beno
ke soba Chevrolet na Ford, mpe bawu lenda kaka ve kukanga
ntima na yawu. Ya kele ntangu ya kumekula. Beno bika…
Beno bika kento kukwiza na dibuundu, na kulwataka yimpu,
beno tala mbote bakento nyonso ke kuzwa yawu; mingi-mingi
kento ya pasteur, beno me mona, beno tala kaka yina ke salama.
Ntangu yayi, ya kele kieleka. Ya kele kieleka ya kieleka. Ya
kele ntangu ya kumekula. Mpangi, ya fwana vwanda ntangu ya
kumekula. Mpe bima nyonso yina—nyonso yina kele—kele samu
na lukanu mosi.

Mu ke kipe ve kana kazaka yamunume fwanana na pantalon
ya munu ya kilo ya karekare. Mpe mu ke na ntangu mosi ya
mpasi. Kento ya munu to bokilo ya munu ya kento, muntu
mosi, fwana tuba na munu wapi mutindu ya—ya cravate mu
ke lwata na yawu. Mu—mu ke kipe ve kana ba ke vukana, ata
mutindu yina. Mu zola nzingulu ya munu kufwanana na Ndinga
ya Nzambi. Ya kele kima mosi, samu ti ya kele kisika mu zola
kuzinga; kuna ve na nsongi kuna na ba-Jones, kasi kuna na
Nkembo kisika Yesu kele, ya me kwenda samu na kuyidika
beto kisika mosi. Yinga, beto zola yawu. Yinga, tata. Kukwenda
ntama na bima yayi nionso.
106 Tabernacle ya ntoto yayi awa, beno zaba yinki ya kele?
Nzutu yayi kele mutindu kazaka ya ntama yina beno ke lwataka,
kazaka yina beno ke lwataka ntete. Kasi ntangu yayi beno kele
na mosi ya kulutila mbote, beno ke sadilaka yawu dyaka ve.
Yinki beno ke sala? Beno ke lelika yawu na armoire ya bilele
samu beno kele na mosi ya mbote mingi. Beno kele na kazaka
ya kulutila mbote. Ya kele ya kulutila na ntomo ya kulutila yina
beno vwandaka lwata, yina kele ya ntama. Yinki? Ya kele lele
yina. Beno kele na kati ya yawu kuna. Lele yina salaka kaka
yinki? Ya nataka kizizi ya beno. Beno me mona? Kasi beno kele
na nsatu ya yawu dyaka ve ntangu yayi. Beno me namika yawu.
Ya kele kitende ya kunzuluka.

Mpe ya kele mutindu nzutu ya ntama yayi kele, beno, ya
me lwataka kizizi ya mazulu. Kasi, ya kele ve beno. Beno kele

na kati ya nzutu yina. Beno, Mpeve ya Nzambi, kele na kati ya
nzutu yina. Ya kele yina ke salaka bantu ya ngaanda kukota na
kukondwa kutumama, samu ti kati ke na kubenda yawu, beno
me mona, na kunataka yawu na ndonga na Ndinga ya Nzambi;
na kati ya beno, benomosi, na muntu ya beno.

Nzutu yayi kele kaka kazaka ya ntama. Mpe kilumbu mosi,
yinki beno ke sala na yawu, samu ti beno vwandaka—vwandaka
kaka na kazaka ya beno na mwa ntangu fyoti? Ya kele mutindu
lele ya ntoto; nzutu yayi. Nzutu ya beno—ya beno ya kieleka,
beno mosi ya kieleka, kele na kati ya kazaka yayi ya ntama
yina beno ke bokila William Branham, to Susie Jones, to muntu
nyonso yina ya kele. Beno me mona? Kilumbu mosi ya ke
kangama na kivinga ya ntoto ya lubambuku ya beno. Beno ke
tula yawu kuna na ntoni, mpemuntumosi ke tula ditadi na kizizi
ya mvumbi na zulu na yawu, “Awa kele Révérend Kingandi, to
Jean Kingandi, to Kingandi.” Ya ke vuna beno kuna mutindu
lubambuku ya beno. Bantu monaka beno kaka na kati ya yayi.
Mpe yina beno vwandaka, beno ya kieleka, vwandaka na kati ya
yawu. Kasi kazaka ya ntama, yawumosi, kaka “me butuka kizizi
ya Mazulu.”

Oh, bantu, beno me sala ba-reservation samu na kusoba
bakazaka? Beno me sala ba-reservation samu na Mazulu? Beno
bambuka moyo, beno fwana vwanda na ba-reservation. Beno
lenda kota ve kukondwa yawu.

Mu ke na kuzonzaka na beno na nzonzolo ya bilumbu yayi
ntangu yayi, ti beno zaba. Kana beno kwenda na hotel, beno
tuba, “Mbote, mu vwandaka…”
107 “Beno me sala ba-reservation? Mbote, beno lemvokila munu.
Nyonso kele ya kulunga.” Beno ke bikana na ngaanda namadidi,
samu ti benome kondwa na kusala ba-reservation.

Mpe kana beno kuma na nsuka ya nzyetolo ya beno ya
luzingu, kukondwa ba-reservation, ya ke vwanda na Muntu ve
kuna yina ke kutana na beno. Beno ke kwenda na kati ya
mudidi ya seko kisika ya ke vwanda na kuboka, mpe kudila, mpe
kuboka, mpe nkwetisa ya meno. Beno fwana. Beno lenda kota ve
na Mbanza, beno, samu ti beno kele ve na ba-reservation. Beno
fwana kuzwa bawu, samu na kukota na Mbanza, kisika Yesu me
kwenda samu na kuyidika kisika samu na beno. Beno bambuka
moyo, beno fwana vwanda na ba-reservation, mpe kulwata bilele
ya mpulusu,. Beno lenda ve.
108 Na Matthieu, mu kele na Masonuku awa. Mu ke na kutalaka
mbote na Masonuku, na Matthieu, makumi zole-…22:1 na 14.
Mu kele ve na ntangu ya kutanga yawu, samu ti ntangu me luta
mingi. Mu me tuba mingi, na beno. Kasi beno bambuka moyo,
ntinu fidisaka mpe salaka madya ya nkokila. Yandi kufwaka
bangombe ya yandi nionso,mpe—mpe kufwaka bibulu yamafuta

mpe nionso yina, yandi yidikaka madia ya nene ya nkokila. Mpe
yandi fidisaka,mpe yandi tubaka na bantumingi na kukwisa.

Mosi tubaka, “Mbote, nge zaba, na manima ya nyonso, mu
kele ya yayi.” “Mpe mu kele na yayi.” “Mu fwana kwenda na
kilanga ya munu.” Mpe mosi salaka bima mingi. Mpe yandi
fidisaka dyaka, mpe bawu nyokolaka bawu yimbi. Mpe na
nsuka…Yina vwandaka nsungi ya ba-Juif, Yesu vwandaka
tuba. Ba vwandaka na kima yankaka ya kusala.

Na yina, na nsuka, yandi fidisaka, “Mpe beno tuba…
Beno kwenda. Beno sepela kaka ve…Beno bokila bawu. Ba ke
kwenda na babala-bala mpe na babala-bala ya nene, mpe bisika
nionso, mpe beno bokila bawu na kukota.” Mpe na manima
ya yina, yandi bakaka lukanu ti yinzo ya yandi vwandaka…
Madia ya yandi ya makwela zolaka vwanda. Ya ke vwanda na
banzenza kuna.

Mpe na manima yandi monaka bakala mosi kuna kukondwa
kulwata lele yamakwela. Yandi zolaka kukangama na kazaka ya
ntama. Mpe beno tala yina yandi tubaka. “Nkundi, na manima
mume bokila nge namadia yamunu yamakwela, mpemu bokila
benompemume pesa beno lubokilu samu na kukwisa!”
109 Mpe kana beno me vwandaka ntete na Esete, yina mu
longaka kuna bambala mingi, madia ya makwela ke salamaka
kaka mutindu ya vwandaka. Bakala ya makwela, yina, nyonso,
yandi ke kuzwa banzenzamingi yina yandi ke kuzwa. Kukondwa
ntembe, Mpangi Kopp, kukondwa ntembe ti beno talaka yawu
kuna na Inde. Beno me mona? Ba kele na banzenza mingi
yina yandi ke bokila; ba ke tuba ti yandi ke lomba ba-wagon
makumi tatu.

Ntangu yayi, bakala ya makwela fwana pesa ba-robe. Yandi
fwana kupesa bawu, na yina ya kele na bakala yina ke telama
na kielo. Mpe beno ke kwiza na mbokolo ya beno. Yandi me
fyongonina mbokolo ya beno mpe me tula beno na lele, robe. Ti,
bayankaka ya bawu kele mvwama, mpe bayankaka ya bawu kele
bamputu, mpe bayankaka ya bawu kele ya kuswaswana, kasi
bawu nyonso ke talana mutindu mosi ntangu bawu ke lwata ba-
robe yayi. Bawu nyonso ke talanamutindumosi.

Mpe beno fwana vwanda mutindu mosi. Beno ke vwanda ve
mutindu yina, beno tuba, “Mu kele Methodiste awa. Mu kele
Presbytérien awa.” Oh, ve. Beno ke kota ve, na kisika ya ntete.
Beno me mona?

Beno fwana luta na Kielo. Yesu tubaka, “Mu kele Kielo ya
lupangu ya mameme.”

“Mu kele muntu ya Pantekote. Mu kele yayi. Mu kele yina.”
Yina zola kutuba kima mosi ve.

Beno ke luta na Kielo yina. Mpe kana beno lutila na Kielo
yina, beno ke kuzwa robe.

110 Mpe muntu yayi, ntangu yandi tubaka, “Wapi mutindu nge
me kota awa, nkundi?” Beno me mona?

Ya vwandaka talisa ti yandi vwandaka mata na mutindu
yankaka, mpe vwandaka kwiza na nela, vwandaka kwiza na
manima, kasi ve na nzila ya kielo; ve na nzila ya Kielo,
mutindu Yesu kwisaka, na nzila ya munkayulu ya yandi mosi;
na kupesaka nyonso ya beno na Nzambi, mpe kutambula na
Calvaire mpe ti ba komaka beno na kulunsi na Yandi. Mpe ke
vumbuka diaka, samu na kulwata lele ya Yandi ya munkayulu
mpe lufwa na bima ya yinza.
111 “Kana beno zola yinza, to bima ya yinza, zola ya Nzambi
kele ve na kati ya beno.” Beno me mona? Kana beno kele
kaka na zola ya yinza, beno zola kusala mutindu yinza, mpe
kusala mutindu yinza; beno ke meka…beno kele…Kasi, beno
kele na kati ya dibuundu, kasi grateron na kati ya kisika ya
blé; kuboka na bayankaka ya bawu, kusepela na bayankaka
ya bawu. Balusakumunu nionso ya kimpeve kele kaka na zulu
ya beno.

Beno ke tuba, “Mbote, mu ke pesa profesi.” Mutindu mosi
salaka Caïphe. Mutindu mosi Balaam salaka. Ya kele ve na kima
mosi…
112 “Mu kele na mbotika, Mpeve-Santu.” Yina kele dyaka ve na
kima ya kusala na yawu. Ya kele kaka dikabu ya ntangu fyoti
samu na beno.

Dikabu ya kieleka kele moyo ya beno kuna na kati, beno me
mona, yina butukaka na Nzambi, mpe yina ke yalaka nionso na
Ndinga ya Nzambi mpe luzolo ya Nzambi. Mpe kuna beno ke
kula, beno me mona, na yina beno kele mwana ya bakala mpe
mwana ya kento ya Nzambi. Beno kele mwana ya Nzambi. Mpe
bima yayi, na yina beno ke na kumata…Mutindumama, ntangu
yayi beno kele na ba-misopo ya ntoto, na kumekaka na kubasika.
Beno kele mwana ya Nzambi, yina ke na kwiza, mpe beno ke
mona Ndinga ke tuba, “Mu fwana sala yayi. Mu fwana butuka
mbala zole.”

“Mbote, mu kele ya dibuundu.” Yina zola kutuba kima mosi
ve. Beno me mona?

“Mu kele Methodiste; mama ya munu.” Ya kele mbote samu
na mama ya nge.
113 “Mbote, oh, mu kele muntu ya Pantekote, mu kele ya yina.”
Kana beno kangama ve na Ndinga yina, ya kele na kima mosi ke
tambula mbote ve. Beno me mona? Na yina, beno me mona, tata
ya beno ya kieleka kele ve Nzambi. Beno me mona? Samu, ya
kieleka kubanda na moyo ya beno, ntete ti ya vwanda na mpeve,
ya vwandaka moyo ya beno. Moyo yina katukaka ve na Nzambi,
na yina ya vwandaka ve nkuna ya Nzambi, na kubanda. Ba me
vuna beno. Beno kele na kati ya kilanga ya matiti ya yimbi mpe
na kusalaka kimbangi ya yinza samu na matiti ya yimbi yina

ke basika. Na kusalaka mutindu yinza, na kuzolaka yinza, kele
samu zola ya Nzambi kele ve na kati ya beno.
114 Mpe ntangu yayi ya ke vwanda na bapakulami ya luvunu na
bilumbu ya nsuka, Yesu ya luvunu ve. Ba ke ndima yawu ve. Kasi,
“luvunu,” ya kupakulama. Ba kele bayina ba pakulaka, yinga,
tata, kasi ba kelembeni yaKlisto. Ba kele ya kupakula naMpeve,
samu na kusala bidimbu mpe mambu ya ngitukulu yina Klisto
salaka, kasi ke sungama ve naNdinga yaYandi. Benomemona?

“Mingi ke kwiza na Munu, Kilumbu yina, mpe ke tuba,
‘Mfumu, mu pesaka profesi ve, mpe basisaka bampeve ya yimbi,
na Nkumbu ya Nge?’”

Yandi tubaka, “Katuka na ntwala ya Munu, nge yina ke
salaka disumu ya nkú.Mu zabaka nge ata fioti ve.”

“Mu vwandaka muntu ya Pantekote, Mfumu. Nkembo na
Nzambi! Mu bokaka. Mu zonzaka na bandinga. Mpe mu
tentikaka maboko na zulu ya bambevo, mpe belusaka bawu,
basisaka bampeve ya yimbi.”

“Katuka na ntwala ya Munu, nge yina ke salaka disumu ya
nkú. Mu zabaka nge ata fioti ve.”
115 Beno me mona yina mu zola kutuba? Oh, bana ya fioti, beno
ke na nsatu ya vitamine na nkokila yayi, ti kima mosi? Ya kele
na nzutu yina ke na kuvingila kuna. Ya kele na nzutu yina ke na
kuvingila ba yamba yandi. Bantu, kuvunama ve. Kuvunama ve.
Dyabulu kele muntu ya luvunu. Ata mpe lele ya makwela, beno
fwana lwata Yawu. Ya fwana vwanda.
116 Ntangu yayi beto kele na ntangu ya nkokila. Nzutu ya ntoto
kele ntangu yayi ya kukubama na kusulumuka, mpe beto ke
na kukubama na kukota na Mazulu. Mpe beto ntangu yayi ke
kuwa mbokolo ya ngitukulu, ya Nzambi, samu na kukwenda na
Eden yayi ya nene. Mpe ntete beto butuka awa, mwa banzutu
ya beto dilaka samu na kima yina—yina ba zolaka kubika, to
beto ke vwanda mwana ya mpasi awa kana beto vwandaka ve.
Nzambi ke talaka mpasi ve kuna. Bawu kele, bawu nionso, ya
kusungama, Kento ya makwela kaka kieleka mutindu Bakala ya
makwela vwandaka, Ndinga monisamaka na nsungi ya Yawu.
Nzambi pesa, na nkokila yayi, bana, mosi na mosi ya beno! Ya
kele na Mazulu na kukwenda na yandi. Ya kele na difelo na
kuvwanda ntama.
117 Ntangu yayi, mingi ya beno zaba ti Mfumu me pesa munu
ba-vision, mafunda ya bima yina. Kima ya kulutila nene…Mu
vwandaka na boma ya lufwa. Pene ya bamvula tatume luta, beno
monaka Bantu ya Mumbongo ya Baklisto, Na Simu Ya Rido Ya
Ntangu. Mu zaba ti mu lendaka zinga ve na mpimpa yayi. Mu
lendaka mona beno diaka ve na luzingu ya munu awa, kasi yayi
kele kieleka. Mu—mu zaba ve kana mu ke bokila yayi vision, to
yinki ya vwandaka.

Na suka mosi, ntama mingi ve, mu vwandaka…Mu
vumbukaka kaka na mpongi. Mu katukaka na balukutakanu.
Mpe kento ya munu vwandaka ya kulala kuna, ya kulala. Mu
tubaka, “Cherie, nge me vumbuka?” Yandi vwandaka kaka ya
kulala. Mu zaba ti beto zolaka vumbuka, samu na kunata bana
na lukolo.

Mpe mu tulaka maboko ya munu na manima, mutindu yayi,
mpe mu tubaka, “Mbote, tuba, Bill Branham, nge zaba ti nge
me luta bamvula makumi tanu? Nge, kana nge ke sala kima
mosi samu na Mfumu, nge ke sala mbote na kusala nswalu,
samu ti beno kele dyaka ve na ntangu mingi.” Mu banzaka,
“Oh, mu banza ti mu lenda zinga samu na kumona Nkwizulu
ya Mfumu Yesu.”

Mu ke vwandaka na yawu ntangu nionso na mabanza ya
munu, ti—ti ntangu beto ke kufwa, mu ke mona, mutindu,
mpangi-bakala yayi awa. Mu ke tuba…“Yinga, nge longaka
na dibuundu ya munu, nkokila mosi kuna na zulu ya ntoto,
Mpangi Branham.” Kasi, yandi—yandi kele mpeve, mu lenda ve
kupesa yandi mbote, samu diboko ya yandi kele kuna na ntoni,
ya kupola, beno me mona; ya munu, mpe. Mu vwandaka banza
mutindu yina.
118 Kasi na suka yina, ntangu, mu kuwaka Kima kukwiza na
zulu ya munu, mpe mu banzaka…Ntangu nyonso, mutindu
vision ke kwizaka. Mpe mu talaka, mpe mu—mu talaka. Mu
banzaka, “Oh! Yinki yayi?” Mpemu talaka, mongomosi ya nene,
ya vert. Mpe bantwenia ya bakento katukaka bisika nionso,
makumi ya mafunda na mafunda, mpe bankama ya mafunda.
Mpe bawu nionso vwandaka kwisa, bansuki ya yinda vwandaka
diembela na mukongo ya bawu, ya kulwata ba-robe ya mpembe,
makulu mwasi, ba vwandaka boka, ba vwandaka sala makelele,
“Mpangi ya beto ya bakala!”
119 Mu—mu banzaka, “Ntangu yayi, yayi kele ngitukulu.” Mu
balukaka mpe mu talaka. Mpe mu vwandaka kuna ya kulala,
mpe kento ya munu vwandaka kuna, ya kulala na zulu ya mbeto.
Mpemu tubaka, “Ntangu yayi, nge zaba yinki?Mukufwaka.”Mu
tubaka, “Ya, yawu yina me salama. Mu—mume kufwa.” Mpe mu
tubaka, “Ntima ya munu lendaka kangama, to kima mosi. Mu
me kufwa. Nzutu ya munu kele kuna.” Mu vwandaka kaka ya
kulala kuna na maboko ya munu na manima, mutindu yayi, ya
kukondwa ngolo. mu tubaka, “Ya kele ve na bametele sambanu
na munu.” Mpe kuna mu vwandaka, ke tala. Mu banzaka, “Ya
kele…Ya kele kento ya munu kuna. Kuna, ya kele na nyonso.
Ya kele na simisi ya munu ya kunamika kuna na zulu ya mbeto
yina kuna.”Mpemu banzaka, “Munu yandi yayi.”
120 Mu talaka diaka na nziunga, mpe bakento yayi vwandaka
kwisa. Mpe bawu vwandaka…Mu talaka, ba vwandaka kwisa
mutindu yayi, mpe bampangi ya munu kwisaka kuna. Oh! Bawu

kele ya kieleka. Bawu nionso vwandaka talana bantwenia ya
babakala. Bawu vwandaka boka, “Mpangi ya beto ya ntalu!”Oh,
mu zabaka ve yinki ya kubanza.
121 Mu banzaka, “Yayi kele ngitukulu.” Mu talaka na manima,
mpe mu vwandaka ve kiboba ya bakala. Mu vwandaka ntwenya.
Mu banzaka, “Yayi kele kima ya ngitukulu.” Mu banzaka, “Yayi
kele vision?” Mu ke kutatika musapi ya munu. Mpe mu banzaka,
“Ve. Ya kele vemutindu ya vision yinamu kuzwaka.”
122 Na yina, kuna, Kima mosi bandaka na kusolula na munu
awa, mpe tubaka, “Ngeme kota na kati ya bantu ya nge.”

Mu banzaka, “Na bantu ya munu? Bayayi nionso kele ba-
Branham?”
123 Yandi tubaka, “Bawu kele bandimi ya nge yina me ndima na
Klisto.” Mpe bakento yayi…

Beno zaba ba ke talaka munu ntangu nyonso, yina ba ke
bokilakamunu “muntu yina ke yinaka bakento,” kasimu kele ve.
Beno me mona? Samu, mu ke kwikila…Mu—mu—mu ke zolaka
ve bantu ya kukondwa buzitu, ya busafu. Mu zola bampangi
ya bakento ya kieleka, ya kieleka ya Klisto. Kana bawu kele
mutindu yina, mbote mingi.
124 Mu vwandaka na bidimbu ya bamputa na ntangu mu
vwandakamwana. Mu zaba bima yiname salama yiname balula
munu mutindu yina. Kasi ya—ya vwandaka nyonso Nzambi,
na kusalaka, na kuyidikaka munu samu na ngunga yayi. Beno
me mona?
125 Mu banza ti ya kele ve na kima ya kieleka, ya kisina, kulutila
mpangi-kento ya kieleka. Kana Nzambi lendaka pesa bakala
kima ya mbote mingi kulutila mpulusu, Yandi zolaka pesa yandi
kento. Beno me mona? Mpe na yawu, kuna, kana Yandi lendaka
pesa kima ya kulutila mbote, Yandi zolaka sala yawu. Mpe
na manima kumona ndambu ya bawu kubaluka mpe kusala
ve mutindu kento, yina kele ve ya kwikama na bansilulu ya
makwela ya bawu, mpe babakala ya bawu mutindu mosi. Beno
ke bambuka moyo, beno kele ya kukangama ntangu nyonso yina
beno ke zinga, mosi na yankaka. “Yina Nzambi me kanga na
ntoto, bame kanga yawumpe naMazulu.” Benomemona?
126 Mpe na yawu kuna mu—mu monaka yawu. Mpe bakento
yayi vwandaka kwisambangumpe vwandaka yambamunu, mpe
vwandaka simba munu, mpe vwandaka bokila munu, “Mpangi-
bakala!” Ntangu yayi, bawu vwandaka bakento, kasi disumu
lenda ata mbala mosi ve kuvwanda na kisika yina. Beno me
mona? Bawu vwandaka bakento. Kasi, beno me mona, mutindu
beto me salamaka ntangu yayi, kento mosi na glande, glande ya
bukento, mpe bakala mosi na glande, ya kele samu na kusansa
bana. Ya ke vwanda ve. Bawu nyonso ke vwanda na glande mosi,
kasi bawu ke vwanda dyaka mutindu mosi. Kifwanusu ya ntoto
yina ba kuzwaka awa ke vwanda kuna, kasi disumu ke vwanda

ata fioti ve. Beno nionso kele mutindu mosi. Ya ke vwanda dyaka
ve na bana yina ba ke sansa kuna. Beno me mona? Ya kele
kieleka. Ya ke vwanda nyonso mutindu yina. Mpe na yawu mu
talaka, mpe bakento yayi.
127 Mpe bawu lokotaka munu. Bampangi yayi ya babakala
tulaka munu na kisika mosi. Mu tubaka, “Samu na yinki nge
me sala yayi?”

Yandi tubaka, “Na ntoto nge vwandaka ntwadisi.” Mpe
yandi tubaka—mpe tubaka, “Nge…Bayayi kele bantu yina.”
128 Mpe ya vwandaka na kento mosi kwisaka kuna. Yandi
tubaka, “Mpangi ya beto ya bakala ya ntalu.” Kento ya
kitoko mingi!

Ntangu yandi lutaka, Ndinga yayi bambukaka munu,
tubaka, “Nge ke bambuka yandi ve moyo?”

Mu tubaka, “Ve.”
Yandi tubaka, “Nge twadisaka yandi na Klisto ntangu yandi

vwandaka na bamvulamakumi yivwa. Benomemona?Nge lenda
mona ve samu na yinki yandi ke tuba ‘mpangi ya bakala ya
ntalu’?”

Mu tubaka, “Mbote, nge—nge ke kwenda…”
Yandi tubaka, “Ve. Beto ke na kuvingila awa.”
Mu tubaka, “Mbote, kana mu me luta kuna, mu zola

kumona Yesu.”
Yandi tubaka, “Nge lenda mona Yandi ve ntangu yayi. Yayi

kele Masonuku, tubaka, ‘Mioyo na yisi ya autel.’ Yandi kele kaka
mwa zulu mingi. Kilumbumosi Yandi ke vutuka. Beto ke vutuka
na ntoto. Beto ke kudia ve to ke kunwa ve awa.”
129 Mu tubaka, “Nge zola kutuba ti mu vwandaka na boma ya
yayi? Samu na yinki, yayi…”

Ya kele ve na ndinga ya kuzonzila yawu, bankundi. “Ya kele
ya kulunga,” lendaka ve—lendaka ve kusimba yawu, “kitoko
mingi.” Ya kele ve na vocabulaire mosi ya Kingelesi yina mu
zaba, ata mpova mosi ve, yina lendaka ve kutalisa yina ya kele.
Ya kele na zulu ya nyonso yina mu zaba. Kuna yandi vwandaka.
Ya vwandaka ve na kimbevo, ata kyadi. Beno zolaka kufwa ve.
Beno lendaka ve kusumuka. Ya vwandaka kaka ya kulunga, kaka
ya kulunga. Bankundi, beno fwana ve, beno fwana kondwa yawu
ve. Beno bambuka moyo.
130 Mpe ntangu mu vwandaka mwa mwana ya bakala, mu
monaka vision ya difelo, ntangumu vwandakamwana ya bakala
ya fyoti. Mpe beno zabamutindu bamama, bubu yayi, to bakento
(mama ke sala kima ya mutindu yina ve), bawu ke pakula meso
ya bawu mutindu yingo, to kima ya mutindu yina, kima yina ya
blue na yisi ya disu ya bawu. Mu monaka yawu. Mu vwandaka
kudinda. Mu vwandaka mwana-bakala ya fioti, ba bulaka munu

munduki, mpe mu vwandaka ya kulala, mu vwanda kufwa na
lupitalu. Mpe mu vwandaka zaba ntangu nyonso ti ya vwandaka
na Nzambi.

Mu ke bambuka moyo na kisambu ya ntete yina mu me
mekaka na kusambila. Kima mosi kaka mu lendaka tuba…
Mu—mu me tubaka ntete yayi ve. kasi mu ke zola kutuba yawu
na ntangu yayi. Ba bulaka munu munduki, mu vwandaka ya
kutandama, mu vwandaka pene ya kufwa na kati ya kilanga.
Mpe kaka kulomba yina mu zolaka kuzwa na Nzambi, mu
tubaka, “Nge zaba, Mfumu, mu me salaka ntete ve pité.” Beno
me mona? Mu vwandaka ntwenya ya bakala, ya ntwenia pene
ya bamvula kumi na tanu, mu mekaka na kuzinga mbote. Mpe
mu tubaka, “Mu me zingaka ya kuvedila.” Mpe ya kele nyonso
yina mu lendaka tuba. Ya kele nyonso balenda yina mu lendaka
pesa Yandi.
131 Mpe na yina mu vwandaka ya kulala kuna, na yina, ntangu
dokotolo kwendaka ntama ya munu, mpe mu me kuwa ti mu
me dinda na Seko ya mudidi, mpe ya me monana mutindu yina.
Mu ke boka samu na tata ya munu, “Oh, papa, sadisa munu.”
Kuvwandaka na papa ve kuna. “Mama, sadisa munu.” Mama
vwandaka ve kuna. “Nzambi, sadisa munu.” Ya vwandaka ve na
Nzambi kuna. Ya vwandaka kaka ya kukondwa nsuka, ya boma,
oh, na mpimpa! Difelo ya tiya, yina ke na kupela ke vwanda
kisika ya kitoko, fwanikisa na yayi. Mpe na kubwaka kuna, mu
banzaka, “Oh, la la!” Mbala na mbala mpe mbala na mbala,
mutindu yayi. Mu kotaka na kisika mosi, mulinga, mpe mpimpa,
mpe kubela.Mpe, oh, nsatu yamutindu yayi! Ya vwandaka lufwa
na zulu ya munu.

Mpe mu lendaka mona bakento yina ke kwisa na munu,
na meso yina ya kupakula mutindu yayi. Ntangu yayi beno
bambuka moyo, yina vwandaka bamvula makumi yiya na tanu
me luta, pene ya bamvula makumi yiya me luta, na mutindu
nionso. Na kukwendaka, bawu vwandaka kwenda, “Oooh!
Oooh! Oooh!”

Mu tubaka, “Mu fwana vwanda kuna kukondwa nsuka?”
“Kukonda nsuka.”

132 Mu tubaka, “O Nzambi, kana Nge lenda bika munu awa,
mu—mu ke vwanda diaka ve na nsoni ya Nge. Mu ke vwanda na
nsoni ata fioti ve. Nzambi, na lemvo ya nge pesamunu siansi.”

Kima ya ntete beno zaba, mume kuwamunumosi kuvutuka.
Mpe dokotolo vwandaka na mawa, samu ti ntima ya munu
vwandaka bula kaka bambala kumi na sambwadi na minuti. Mu
bebisaka menga ya munu nyonso mpe nyonso, mu vwandaka ya
kulala na menga ya munu mosi. Mpe mu vwanda kumiyufula,
kilumbu yina ke salama?
133 Pene ya bamvula zole me luta, ntangu mu kwendaka na
Tucson, mu vwandaka na kento ya munu kuna na J. C. Penney.

Mu vwandaka ya kuvwanda kunamutindu yayi, mpe na yintu ya
munu ya kukulumusa, mu vwandaka vingila. Samu, beno zaba
mutindu, bamama, ba ke zolaka mingi kusala shopping ntangu
ya yinda. Mpe mu vwandaka—mu vwandaka ya kuvwanda kuna,
yintu ya munu na yisi mutindu yayi. Mpe na zulu ya kimatinu
yina vwandaka baluka. Mpe awa me kwiza ndambu ya bakento
yina kele na zulu, na bansuki ya kuzenga na yintu mutindu ti ba
vwandaka na yintu ya kulutila nene, beno zaba, mutindu bawu
ke salaka, mutindu yayi. Na kumataka na meso ya kupakula
mutindu yina.Mpe bawu vwandaka zonzaEspagnol.Mpe ya kele
yina. Yawu nyonso (vision) vutukaka dyaka. Kuna ya vwandaka,
“Oooh! Oooh!”
134 Mpangi-bakala, mpangi-kento, bika mu tuba na nge kima
mosi. Ya lendaka monana ya diseki ntangu yayi, kasi beno kuma
kuna mbala mosi. Ya kele kima ya mfunu mingi. Beno kwenda
ata fioti ve na nzila yina.
135 Munu, mutindu kiboba ya bakala, longi mosi, mu longaka na
yinza ya muvimba, mu bakaka ba-million ya bankundi, kasi mu
zaba ti mu fwana telama na beno kuna. Beno kwenda ntama na
bima ya yinza. Mpe kana ya kele na kima mosi na kati ya beno,
yina beno ke zola kaka kusala mutindu beno ke salaka, kana
beno kele na bima ya yinza na kati ya beno, beno bambukamoyo,
beno kele ve ya Nzambi. Beno kele kaka mambele ya dibuundu,
tii na mbokolo yina; mudindu yina, ke bokila Mudindu. Beno
me mona?
136 Mutindu, ntete ya vwanda na kipeyi na zulu ya mbisi, ya
zolaka vwanda namasa samu na yandi na kusaya, ntete, to yandi
zolaka ata fioti ve kuvwanda na nsuka.

Ntete ya vwanda na yinti yina ke kula na ntoto, ya zolaka
vwanda na ntoto, to ya zolaka vwanda ve na yinti samu na kuyela
na kati ya yawu. yintu zolaka vwanda ve na samu na yina ya
kuvwanda, mpe ya kuzinga.
137 Ntete ya vwanda na luvangulu, kuna ya fwana vwanda
na Mvangi. “Kyese na bayina kele na nsatu mpe mpwila ya
ludedomo.” Beno me mona? Ya kele na kima na kati ya beto.
Nge me telemisa diboko ya nge mwa ntangu fyoti me luta, “Mu
zola ya kulutila ya Nzambi.” Beno me mona? Ya kele na nsatu ya
kima mosi.

Mpe kana beno zola yinza, beno landa nzila yina, bima ya
yinza, beno ke landa yinza na nzyetolo ya yawu, mpe beno
ke kwenda na kubwa. Beno me mona? Beno basika. Beno kele
bana ya babakala mpe bana ya bakento ya Ntinu, Ntinu. Beno
vwanda mama mpe bakala ya mbote. Beno tambula mutindu
Baklisto. Beno zinga mutindu Baklisto. Beno zinga mutindu
Baklisto. Beno bambuka moyo, mu ke kutana na beno na Kiti ya
Lufundusu na banoti yayi. Beno memona?

138 Beno tala na kitala-tala ya beno, na nkokila yayi, mpe beno
mona. “Wapi nzila mu ke na kwenda? Yesu ke na kuyidika kisika
samu na munu, nzutu? Nzutu yina kele ya kulunga. Nzutu yina
ke na kutambula na ndonga. Ya kele mwana ya bakala to mwana
ya kento na ntwala ya Nzambi. Mpe mu kele na bampasi ya
kubuta awa, samuna kubutuka na kati ya nzutu yina kuna.Kana
mu ke zolaka kaka yinza, ya ke talisa munu ti (mu kele ve) mu
ke na nzutu kuna ve. Mu kele kaka mambele ya dibuundu. Mu
vwandaka ve nkuna ya Nzambi. Mu kele ve. Yandi kele ve Tata
ya munu.”
139 Yandi tubaka, “Kana beno lenda ve kundima kitumbu,” ya
kele yina beno ke na kubaka ntangu yayi, “na yina beno kele
bana ya makangu, mpe bana ya Nzambi ve.” Ya kele kieleka
ve? [Dibuundu me tuba, “Kieleka.”—Mu.] Biblia me tuba yawu?
[“Amen.”]

Kana beno lenda ve kuvibidila kitumbu ya Nzambi, ntangu
beno ke mona Masonuku kuvutula beno na ndonga, mpe beno
ke tuba, “Oh, mu zola ve kuwa Kima yina. Mu kele—mu kele
Muklisto. Mu ke…” Mbote mingi. Beno kwenda na ntwala.
Beno me mona? Ya kele kimbangi mosi ya kieleka ti beno kele
ve mwana ya Nzambi.

Kasi mwana ya kieleka ya Nzambi kele na nzala mpe kele na
mpwila. Samu na yinki? Kana ya kele na Kima mosi na kati ya
ntima ya beno, yina ke tuba na beno ti beno zola yawu, mpe ya
kele na nsatu kuna, ya ke lakisa ti ya kele na Kima ke bula, ke
meka na kubenda beno kuna. Ya kele na nzutu kuna, ti yayi kele
kifwanusu ya awa. Samu na yinki beno ke na kusadila yayi, samu
na kukembila dyabulu mpe yinza, mpe bamvwatulu mpe bima?
Beno ke tala naMazulu, ya kele na kimamosi kuna na zulu, beno
ke kembila Nzambi na luzingu ya beno?

Na yinzo ya Tata ya munu kele na bisika mingi: kana
ya vwandaka vemutindu yina, mu zolaka tuba na beno.
Mpe mu ke kwendampe ke yidika kisika samu na beno.
…mpe mu ke kwiza dyaka, samu na kubaka beno

munumosi; ti kisikamukele, kuna beno ke vwandampe.
140 Bima Yina Ke Vwanda. Bima yayi kele ntangu yayi, kele
kaka kimbangi, yina ba ke bokila samu na bima yina fwana
vwanda.

Beto sambila.
141 Beno banza na dyambu yamfunumingi. Beno zola, bankundi
ya Muklisto ya luzolo? Beno banza kieleka mbote, kaka ntangu
fyoti. Beto vwanda swi mwa ntangu fyoti. Beto bika Mpeve-
Santu kuzonza.

Ntangu yayi, Mfumu Yesu me tinda munu na beno ba-
Pentecotiste, ntamamingi ve. Awa kelemosi yamwana ya bakala
ya beno yina me kwiza samu na kuvwanda pasteur ya beno,

yina me tuba, “Ya kele ndandu me katuka na ministele.” Yandi
monaka Mfumu Yesu kuzibula meso ya mpofo; “sala,” yandi
tubaka, “kuvutula na mutindu ya yawu ya kulunga bayintu ya
kitezo ya kulutila nene mingi.” Mu kele dyaka na balukutakanu
ya kubeluka ya nzutu. Kasi mu me bakula ti mu me sambila
samu na bantu mingi yina vwandaka kieleka ya kubela. Bawu
belukaka. Mfumu pesaka mvutu na kisambu, mpe belusaka
bambevo. Kasi, beno zaba, ndambu ya bantu yina, kubelukaka,
me kufwa yimeni. Mpe ata mutindu ya kubela beno kele, kana
benome beluka, beno ke kufwa, namutindu nyonso.

Kasi moyo yina, mpangi ya munu ya ntalu, moyo yina,
mpangi ya munu ya kento ya ntalu, beno ke banza na yawu ve
ntangu yayi? Ya kele ya Seko. Kana zola yina ya Nzambi kele
ve na kati kuna, ya kele ve na kima yina ke benda, beno zola
ve kulomba Nzambi, “O Nzambi, sala ti mu banda, ya malu-
malu, na nkokila yayi. Mu zola Nge, Mfumu. Mu ke zola Nge.
Mpe kima mosi na kati ya ntima ya munu ke tuba na munu ti
mu fwana zinga pene-pene ya Nge. Mu zola kwisa, na ntangu
yayi, Mfumu, mpe kusala yawu”? Kana muntu yina to muntu
mosi kele na yinzo yayi ya nene to na ngaanda ya yinzo yayi ya
nene, mu ke lomba beno, mutindu kisadi ya Klisto, na Nkumbu
ya Yesu Klisto, beno zola kaka, na yintu ya beno ya kukulumusa,
beno telemisa diboko ya beno na Nzambi mpe beno tuba yayi
mingi, “Nzambi, benda munu pene-pene, pene-pene, Nzambi ya
luzolo. Mu zola kusungama na ndonga na bima nionso yina Nge
ke na yawu na kati ya Ndinga ya Nge”? Beno telemisa maboko
ya beno. Ntangu yayi beno vwanda kaka kieleka ya kusungama.
Beno banza kaka.
142 Ntangu yayi, bawu ke tuba, “Oh, mume sala yayi. Munu, mu
me boka, Mpeve. Mu me zonza na bandinga. Kasi, beno tala, ya
kele na kima yina ke kondwa na luzingu ya munu. Mu ke tala
na kitala-tala ya Ndinga ya Nzambi, mu zaba ti ya kele na kima
mosi. Mu ke kwendaka na yinzo-Nzambi, kasi mu kele ve yina
mu fwana vwanda.” Benomemona? Yina ke talisa ti, kimamosi.

Ntangu yayi, kana beno lenda tala beno mosi mpe kumona ti
beno kele ve ya kusungama na Ndinga ya Nzambi, mpe ya kele
ve na kima na kati kuna yina ke sala ti beno telemisa diboko
ya beno, na yina beno zaba ti ya kele na kima mosi ke tambula
mbote ve. Beno kele na yawu. Ya kele…Mama vwanda tubaka,
“Beno lenda kuzwa menga ve na musopi, samu ti ya kele ve na
menga na kati ya yawu.” Beno me mona? Beno banza na yawu,
na dyambu yamfunumingi. Yayi lendaka vwanda bweso ya beno
ya nsuka. Makumi tatu, maboko makumi yiya me telema, mwa
kimvuka yayi awa, ata mpe banganga-Nzambi.
143 Beno vwanda kaka na luzitu mwa ntangu fioti. Ntangu yayi
beno banza nambalamosi. “Nzambi ya luzolo, ba lendaka kufwa
munu, na nkokila yayi, na kisumbula. Mu lendaka kufwa na
kukangama ya ntima. Mosi ya basuka yayi, mu lendaka bokila

dokotolo, mpe yandi kwisa, mpe ntima ya munu ke bula na
maboko ya munu; mu me kwenda. Mu ke na kuyekika ditama
ya munu na zulu ya oreiller, ke bokila, ‘O Nzambi! O Nzambi!
O Nzambi!’” Beno me mona? Ntima yina ke na kubula ya yawu
ya nsuka. Beno me kuma na Kielo yina ya nene. Beno ke basika
ata fioti ve kuna kana beno me butuka mbala zole na Mpeve
ya Nzambi. Beno ke basika ata fioti ve kuna kana ya kele na
kimamosi na kati ya beno, namanima benome butuka naMpeve
ya Nzambi, na nsatu mpe mpwila ya kukwenda na Nzambi. Ya
fwana vwanda. Beno me mona? Beno kele mwana na ntoto, na
bivumu ya ntoto, ke na kuvingila dyaka na kubutama na kati ya
Kimfumu yaNzambi, kisika Yandime kwenda samu na kuyidika
nzutu yankaka samu na beno, yina kele nzutu ya kulunga.

Ntangu yayi beno banza kieleka na mudindu, mpe beto
sambila kintwadi.
144 Nzambi ya luzolo, mutindu mu zaba ti yayi me fuluka na
Buku, Buku ya nene! Bakumeka-meka ya beto na nzila ya
science, Mfumu, ya me vumbula beto bakieleka mingi, samu na
misiku ya kieleka na kuzaba ti konso kuningana yina beto ke sala
ke tambula bisika nyonso mpe bisika nyonso na yinza, ntangu
mosi beto ke sala yawu. Beto kele na yawu na nzila ya television.
Beto ke bakula, Tata, ti television ke salaka ve foto, ya ke nataka
kaka ba-vibration na tibe yina ke basisaka foto. Ata ti tinta ya
bilele yina beto ke lwataka, ke monanaka na bitembo ya ether ya
mupepe, ti ya ke mwangana na yinza ya muvimba na mutindu
ya ba-vibration. Na yina wapi mutindu bampangi ya beto ya
bakento kele na bilele yina, ke sala mutindu yina, mpe kele ve na
nzala; bizizi ya kupakula, bansuki ya kuzenga?

Milongi yina ke kwenda na théologie, seminere mosi, “Mpe
ke baka bima ya ndinga ya muntu, yina ke sala, na nzila
ya binkulu ya bawu, ke sala ti misiku ya Nzambi kusala
kisalu ve na zulu ya bantu, na nzila ya binkulu ya bawu,” na
kutubaka ti bawu zolaka vwanda ba mambele ya dibuundu, mpe
nyonso yina.

O Nzambi, bawu ke bakula ti konso ndinga yina beto ke
tuba, ba me siamisa landila science, ti ya kele na bande? Mpe
ya bandaka ntangu beto ke banda na kuzinga na ntoto yayi. Ya
ke sukaka ntangu beto ke kufwa, mpe ba ke tula yawu na kati ya
albumyaNzambi, samuna kutalisa yawudyaka naLufundusu.

Wapi mutindu beto ke tina yawu, kitumbu ya Nzambi, kana
kimame talisama pwelele mingi na ntwala ya beto mpe kasi beto
ke manga Yawu?

O Nzambi ya luzolo, Bandinga yayi me kufwaka ata fioti
ve. Ba ke landila kaka mpe ke landila. Ba ke bula kimbangi na
Kilumbu ya Lufundusu. Nge me mona maboko yina me mata,
Tata. Ya ke vwanda kaka kuna na Kilumbu ya Lufundusu. Mpe,

ntima ya bawu vwandaka banza, ke vwanda kuna na Kilumbu
ya Lufundusu.

145 Ntangu yayi, TataNzambi, mu ke lombaNge,mutindu kisadi
ya Nge, mu ke sambila ti Nge ke katula disumu nyonso ya nkú
na bantu ya Nge. Disumu ya nkú: kima yina beto zaba ti beto
fwana sala, mpe beno ke sala yawu ve. David tubaka, “Kana mu
me kuzwa kivumu ya disumu ya nkú na kati ya ntima ya munu,
Nzambi ke pesa mvutu ve na bisambu ya munu.” Mu ke sambila,
Nzambi, ti Nge ke baka disumu ya beto ya nkú, samu ti Ndinga
kele maneti ya kutala ya Nge yina ke lakisa beto na mutindu
ntama beto kele bana ya babakala mpe bana ya bakento ya
Ntinu. Tata,mu ke sambila ti Nge ke sala yawu, na nkokila yayi.

146 Mpe kusala ti autel, samu ti autel kele ya kuvwanda ya
kufuluka na bantu. Mpe sala ti autel yina, kuna na kiti kisika
wapi ba kele ya kuvwanda, sala ti autel vwanda ntima ya
bawu. Bika ti yinza kwenda ntama na konso mpangi ya bakala,
mpangi ya kento na kati awa. Mpe bika ti mwa nkuna yina
ya Luzingu, gene ya Nzambi yina beto me tubila, kisalu yina
katukaka na Nzambi, mpe me monisama awa samu na kuzitisa
mpe kukembilaNzambi. Nzambi, ke katula yinza na yawu.

147 Bayankaka, mu lenda sambila ve, Mfumu, samu ti “kimbevo
kele twadisa na lufwa,”mpe ya kele ve na kima kuna yina ke nata
bawu na kuvutula mvutu. Kasi bayina lenda vutula mvutu, mpe
kuzaba ti ya kele yimbi, vedisa bantima ya bawu mpe mioyo ya
bawu, na nkokila yayi, Tata. Mpe ti bawu vwanda ya kufuluka
naMpeve yaNge, kutambula na kati yaNsemo yaNge.

148 Sakumuna pasteur yayi ya luzolo, ya ntwenya, ya mavimpi
ya mbote, ya mbote, ke na kutalana ya ngolo awa, Mfumu.
Ntwenya ya bakala yayi, yina me bendama, yandi tubaka, na
nzila ya yina yandi monaka Nge kusala. Ntwenya ya bakala
yayi ya mbote, O Nzambi, me tula moyo ya yandi na tiya. Pesa
yawu, Mfumu. Bika ti yandi vwandamuvungi ya kieleka, ntangu
nionso, ntangu nyonso, samu na kudikisa mameme yina Mpeve-
Santu me tula yandi surveillant general. Pesa yawu, Mfumu.
Bika ti yandi baluka ve na diboko ya kibakala to na diboko ya
kikento, na lweka mosi ve samu na credo, kima yankaka ve kasi
Ndinga ya Nzambi ya kukondwa mvindu me basika na yinwa
ya yandi, mpe Yina kaka. Sakumuna yandi, Nzambi, yandi mpe
baya yandi ya luzolo, mpe mwa dibuundu ya yandi awa. Vwanda
na bawu nyonso, Tata.

149 Mu me pesa yayi na Nge, Tata. Nkuna me vwandaka ba me
kuna. Bika ti Yawu kubwa na zulu ya nkuna yina ba tumaka
na Luzingu, mpe kukula Baklisto ya nene, ya ngolo samu na
kimvuka yayi awa, mpe ba-assemblée yankaka kisika bawu
katukaka. Pesa yawu, Mfumu. Mu me pesa yawu na Nge, na
Nkumbu ya Yesu Klisto, Mwana ya Nzambi.



BIMA YINA KE VWANDA 51

Mpe, Tata, “Yandi lwalaka samu na masumu ya beto, talaka
mpasi samu na disumu ya beto ya nkú; kitumbu ya ngemba ya
beto kubwaka na zulu ya Yandi; mpe na bamputa ya Yandi beto
me beluka.”
150 Mu monaka kuluta na kielo, na mwa ntangu fioti me luta,
kento mosi ya mputu ya kidi-kidi. Mpe, O Nzambi, na kati ya
dibuta ya yandi mosi, wapi mutindu bima ya nene me salama,
wapi mutindu Nge me monisama Nge mosi! Mu ke sambila,
Nzambi, samu na kento yina. Katula nyonso yina me luta, ya
luzingu, Mfumu, mpe belusa yandi na nkokila yayi. Nge zola,
Mfumu? Nata yandi na Nge.
151 Beno me mona yawu, bana ya fyoti ya kuvwanda awa,
Mfumu, ke na nsatu ya kubeluka ya nzutu, bayankaka. Mu ke
sambila ti Nge belusa bawu, Tata. Pesa yawu. Bika ti ngolo ya
Nge ya nene ya kubeluka kukwisampe kubelula beto, nionso zole
moyo mpe nzutu.
152 Mpe ntangu yayi, samu na beno ntangu yayi yina kele na kati
ya dibuundu awa, to na ngaanda, yina kele na nsatu ya kubeluka
ya nzutu, Mu zola ti beno telemisa diboko ya beno, beno tuba,
“Mu ke na nsatu ya kubeluka ya nzutu, Mpangi Branham.” Ya
ke talana mutindu ti muntu nyonso ke salaka. Mbote mingi.
Nge ke kwikila ti mu kele kisadi ya Klisto? Beno tuba, “Amen.”
[Dibuundu me tuba, “Amen.”—Mu.] Na yina, mu zola ti beno
tentika maboko ya beno na zulu ya mosi na yankaka. Beno
tentika kaka maboko ya beno na zulu ya mosi na yankaka. Beno
me telemisa maboko ya beno, yina kele na kati to na ngaanda,
beno me telemisa maboko ya beno, ti beno vwandaka bakwikidi
na Nzambi.

Yesu Klisto tubaka, lutumu ya Yandi ya nsuka na Dibuundu,
“Beno kwenda na yinza ya muvimba, mpe beno longa Nsangu ya
mbote na bantu nionso. Yandi yina ke kwikila…Yandi yina ke
kwikila mpe ke baka mbotika yandi ke kuzwa mpulusu. Yandi
yina ke kwikila ve ke kuzwa kitumbu. Mpe bidimbu yayi ke
landa bayina ke kwikila; na Nkumbu ya Munu ba ke basisa
bampeve ya yimbi; ba ke tuba bandinga ya malu-malu; kana
bawu simba banioka to kunwa bima ya yimbi, yawu ke sala bawu
yimbi ve; kasi, mpe kana bawu tentika maboko ya bawu na zulu
ya bambevo, bawu ke beluka.” Ntangu yayi, Yesu tubaka yawu.
Beno bambuka moyo, Yandi tubaka yawu. Ya fwana vwanda
mutindu yina. Yandi zolaka tuba yawu ve kana ti ya ke vwanda
na muntu yina lendaka simba Ndinga yina.

Kaka mutindu kivumu ya Marie lendaka simba nkuna,
“Mwense ke kuzwa kivumu.” Mutindu yinti ya diba lendaka
vanga, yinti ya chêne na zulu ya mongo, Ndinga ya Yandi
salaka yawu.

Ndinga ya Yandi lenda kota na ntima ya beno malu-malu
yayi. “Mu kele mukwikidi, Mfumu. Bakala yayi to kento yayi

mu me tentika maboko ya munu na zulu ya yandi, bawu ke
na kubela. Mu ke sambila ve samu na munu mosi. Samu, ba
ke sambila samu na munu. Mu ke sambila samu na yandi, to
samu na yandi. Mpe, O Nzambi, belusa yandi, belusa yandi. Mpe
mu kele mukwikidi, mpe ntangu yayi beto kele ya kuvukana.
Ba me longaka beto ti beto vwandaka na Klisto ntangu Yandi
vwandaka tambula na zulu ya ntoto, samu ti beto kele kitini ya
Ndinga ya Yandi. Beto talaka mpasi na Yandi. Beto belukaka na
Yandi. Beto kufwaka na Yandi. Ba zikaka beto na Yandi. Beto
me vumbuka na lufwa na Yandi, mpe beto me vwanda kintwadi
na bisika ya Mazulu na kati ya Klisto Yesu. Ntinu ya nene ya
kuvwanda awa na kati-kati ya beto, mpe mu kele mwana ya
bakala to mwana ya kento ya Ntinu yayi. Mpe mu me tentika
diboko ya munu na zulu ya mwana ya bakala to mwana ya kento
ya Ntinu, yina ke na kusambilaka samu na munu, mpe mu ke
sambila samu na bawu. Ntangu yayi, Mfumu, pesa mvutu na
kisambu ya munu, mpe belusa mwana yayi ya bakala ya Nzambi
to mwana ya kento yayi ya Nzambi.”

Kintwadi, beto sambila ntangu yayi samu na mosi na
yankaka.
153 Mfumu Yesu, beto me kwisa na kukikulumusa nionso, na
kutubaka bayimbi ya beto. Beto me kwiza, na kutubaka ti beto
kele ya kulunga na kimbevo mpe lufwa, mpe kyadi, kasi beto ke
na kundima munkayulu ya Nge samu na masumu ya beto mpe
kimbevo ya beto. Mpe, na nkokila yayi, bana-babakala yayi mpe
bana-bakento yaNzambi, ya kuvwanda awa, ke kuwa kusungika
Ndinga, mpe kutelemisa maboko ya bawu, mpe zola kutambula
pene-pene. Bawu ke tentika maboko na zulu ya mosi na yankaka
ntangu yayi samu ti bawu ke kwikila ti Ndinga ya Nge kele
kieleka. Bawu ke kwikila ti beto me vumbuka ntangu yayi na
lufwa na Klisto, na kuvwandaka na bisika ya Mazulu na Yandi.
Bawu kele na maboko ya bawu na zulu ya mosi na yankaka, ke
sambila mosi samu na yankaka.

Nge tubaka, “Kisambu ya lukwikilu ke vulusa mbevo, mpe
Nzambi ke vumbula yandi; mpe kana yandi salaka disumu mosi,
ba ke lemvokila yandi. Na kutubaka bisambu ya beno mosi na
yankaka, beno sambila mosi samu na yankaka, ti beno beluka.
Samu na bisambu ya kieleka ya bantu ya kudedama mingi.” O
Nzambi ya Seko, kuwa kisambu ya bisadi ya Nge.

Mpe ntangu yayi, ba me sonikaka yawu diaka, “Kana bantu,
yina ba me bokila na Nkumbu ya Munu, ke vukana kintwadi,
mpe ke sambila; na yina mu ke kuwa na Mazulu.” O Nzambi,
kuwa kisambu ya bana ya Nge na nkokila yayi, katuka Mazulu.
Fidisa Mpeve-Santu na zulu ya bantu yayi, mutindu mupepe ya
ngolo.Mpe beto ke nata bantu yayi na ntwala yaNzambi.
154 Satana, ba me nunga nge. Nge kele muntu ya kununga. Yesu
Klisto nungaka nge na Calvaire. Nge kele na ngolo ve. Nge kele

muntu ya luvunu. Beto ke na kubokila diboko ya nge, na nkokila
yayi. Na Nkumbu ya Yesu Klisto, basika na bantu yayi awa, nge
kimbevo mpe maladi. Mpe ti bawu kwenda, na kimpwanza, na
Nkumbu ya Yesu Klisto, Mwana ya Nzambi.
155 Alleluia! Beno kuwa nkembo ya Nzambi! Beno kuwa
kisambu ya beno kuzwamvutu. Nge ke kwikila ti Nzambi pesaka
mvutu na muntu yina kele pene-pene ya nge? Bantu yikwa ke
kwikila yawu? Beno telemisa maboko ya beno. [Dibuundu me
sepela—Mu.] Beno bawu yayi. Oh, mbote mingi!

Mu zola Yandi, mu…
Na maboko ya beno na zulu ntangu yayi, beno yimbila yawu

na Yandi, na ntima ya beno ya muvimba.
Samu Yandi zolaka ntete…

Beno zola kutuba yawu, na ntima ya beno ya muvimba
ntangu yayi?
156 Bantu yikwa na kati ya beno ke kuwa ti Nzambi me
lemvokila masumu ya beno ya nku, bima yina beno me sala?
“Mpe kubanda na nkokila yayi, O Mwana-dimeme ya Nzambi,
mu ke sila na kutambula na mutindu ya mbote. Mu ke tambula
na lukumu ya Nkumbu yina ba me bokila munu, Muklisto,
luzingu ya Klisto. Mu ke telemisa maboko ya munu, Nzambi. Mu
ke kukipesa munu mosi ya malu-malu na Nge, na nkokila yayi.
Mu ke tambula na Nsemo.” Amen.

Beto ke tambula na Nsemo, Nsemo ya kitoko
mingi,

Beno kwiza kisika ke lezima kinoko ya kyadi;
Lezima pene-pene ya beto, kilumbu mpe
mpimpa,

Yesu, Nsemo ya yinza.
Beto ke tambula na Nsemo, Ya kele Nsemo
mosi ya kitoko mingi,

Ya ke kwizaka kisika ke lezima kinoko…
(Kisika Yandi me kwenda samu na kuyidika
kisika samu na beto.)

Lezima pene-pene ya beto, kilumbu mpe
mpimpa,

Yesu, Nsemo ya yinza.
Beno kwiza, beno nyonso basantu ya Nsemo
beno tuba,

Yesu, Nsemo ya yinza;
Kieleka mpe kyadi na Nkumbu ya Yandi,
Yesu, Nsemo ya yinza. (Yinki beto ke sala
kuna?)

Beto ke tambula na Nsemo, Nsemo mosi ya
kitoko mingi,

Beno kwiza kisika ke lezima kinoko ya kyadi;

Lezima pene-pene ya beto, kilumbu mpe
mpimpa,

Yesu, Nsemo ya yinza.
Oh, beno ke kuwa ve ti ba sukulaka nyonso, beno ke

kuwa mbote? Oh, la la! Beto pesana mbote, na yina beto ke
yimba dyaka.

Beto ke tambula na Nsemo, Nsemo mosi ya
kitoko mingi,

Beno kwiza kisika…(Nzambi sakumuna nge,
mpangi ya bakala.)…kyadi ke na kulezima;

Lezima pene-pene ya beto, kilumbu mpe
mpimpa,

Yesu, Nsemo ya yinza.
Beto kanga kaka meso ya beto mpe beto yimba yawu na

kati ya yinwa. [Mpangi Branham ke yimba na kati ya yinwa
Yesu, Nsemo Ya Yinza—Mu.] Beto ke zinga mutindu bana. Beto
kele bana.

Oh, ya kele Nsemo mosi ya kitoko mingi,
Mpe Yawu ke kwiza kisika ke lezima kinoko ya
kyadi;

Oh, lezima pene-pene ya beto, kilumbu mpe
mpimpa,

Yesu, Nsemo ya yinza.
Beno zola Yandi ve? [Dibuundume tuba, “Amen.”—Mu.]

Lukwikilu ya munu ke tala na Nge,
Nge Mwana-dimeme ya Calvaire,

Beno kanga kaka meso ya beno mpe beno yimba yawu. Beno
sambila na Kimpeve.

Mvulusi ya Kinzambi;
Ntangu yayi beno kuwa munu na yina mu ke
sambila,

Katula masumu ya munu nionso,
Oh bika ti kubanda bubu yayi
Mu vwanda nyonso ya Nge!
Na ntangu mu ke tambula na kati ya mpimpa
ya luzingu,

Mpe bampasi ke kuma mingi pene-pene ya
munu,

Oh, vwanda Ntwadisi ya munu;
Bika ti mpimpa kusoba na nsemo,
Katula masa ya meso ya munu,
Kubika ve ti mu kwenda
Ntama na Nge.

157 Oh, la la! Mu zaba ti mu kele kaka muntu ya mutindu ya
ntama. Mu ke zolaka…Mu banza ti, ya kele bambala mafunda
mbote mingi kulutila bakumekula yayi nionso ya malu-malu,

ya kusoba, ya fandango, ya rock-and-roll. Misoniki yango ya
ntama yina sonikaka minkunga yina, Mpeve-Santu simbaka
kisonokono yina, bandaka na kusonika. Oh, la la! Mu banza na
Eddie Perronet mpe bawu nyonso; nene! Fanny Crosby: “Kuluta
munu ve, OMvulusi ya ngemba, kuwa kudila yamunu.”
158 Kilumbu mosi ba vwandaka meka na kunata yandi. Yandi
salaka ve—yandi salaka ve mutindu Pentecotiste Elvis Presley,
yandi tekaka bukuluntu ya yandi samu na dilonga ya ba-
Cadillac. Yandi…Kwizaka na yandi mpe zolaka ti yandi
kusonika—kusonika bankunga ya yinza. Yandi tubaka, “Mu ke
sala yawu ve, samu na kima mosi ve.”

Yandi tubaka, “Kasi, nge kele mpofo. Ntangu nge ke kuma
naMazulu, wapi mutindu nge ke zaba Yandi?”

Yandi balukaka, lutwadusu ya kimpeve, na yina yandi
tubaka:

Mu ke zaba Yandi, mu ke zaba Yandi,
Mpe ya kuvulusa na lweka ya Yandi mu ke
telama;

Mu ke zaba Yandi, mu ke zaba (Wapimutindu?)
Na bitambi ya mazanga na ya Yandi…(Na
mutindu yankaka, “Kana mu mona Yandi ve,
mu ke kuwa diboko ya Yandi.”)

Mu ke zaba Yandi, mu ke zaba Yandi,
Mpe ya kuvulusa na lweka ya Yandi mu ke
telama;

Mu ke zaba Yandi, mu ke zaba Yandi
Na mikanda ya bansonso na diboko ya Yandi.

159 Ya ke sala beno kuzola Yandi ve? Ya me kwenda samu na
kuyidika kisika samu na beto! “Mpe kana mu kwenda mpe
yidika kisika mosi, mu ke vutuka diaka, samu na kuyamba nge
na Munu mosi.”
160 Bana ya fyoti na kati ya kisalu ntangu yayi, ke tumama
dyaka na misiku ya Nzambi. Mpe pasteur, awa, kana mosi ve
na kati ya beno me kuzwa mbotika, maza ke kubama. Mpe—
mpe kuvwanda mambele ya dibuundu, to nyonso yina beno zola
kusala, to nyonso yina, beno ke sala yawu. Beno kele ve na
mbotika, Mpeve-Santu, yayi kele mpimpa ya kuzwa Yawu. Beno
ke kwikila yawu ve? [Dibuundume tuba, “Amen.”—Mu.]
161 “Oh,” beno ke tuba, “Mpangi Branham, ntangu me luta. Nge
longaka mingi.”

Paul longaka mpimpa nyonso, nkokila mosi, mutindu mosi
ya Nsangu. Mpe mwa…Ntwenya mosi ya bakala kubwaka na
kibaka mpe yandi kufwaka yandi mosi. Mpe Paul, vwandaka ya
kupakulamingi namutindumosi yaNsangu yina, tandaka nzutu
ya yandi na zulu ya yandi, mpe luzingu vutukaka dyaka na kati

ya yandi. Yandi kele kaka “Yesu Klisto mutindu mosi mazono,
bubu yayi mpe kukonda nsuka.”

Beno zola Yandi ve? [Dibuundu me tuba, “Amen.”—Mu.]
Beto, mbala mosi dyaka, na maboko ya beto na zulu, “Mu zola
Yandi. Mu zola Yandi.”

Wapi kisika kele pianiste? Kuna, kana nge zola, mpangi ya
kento, muntu nyonso yina ya kele. Pesa beto mwa note, kana
nge zola.

Bantu yikwa ke zolaka Yandi? Beno telemisa kaka diboko ya
beno. Beno tuba, “Kieleka mu zola Yandi. Mu zola kaka Yandi,
na—na ntima yamunu nyonso. Mu zola Yandi.”
162 Ntangu yayi beto yimba kaka yawu, samu na nkembo ya
Nzambi. Ntangu yayi, na meso ya beto ya kukangama, maboko
ya beto na Mazulu, “Mu zola Yandi. Mu zola Yandi.” Beto ke
sambila. Ntangu beno ke longa, mpe ke zenga, mpe ke pasula,
mpe ke benda mutindu yina, yayi kele nkisi yina Nzambi ke
tsyamuna, ke belusa kaka. “Ya kele na Nkisi na Galaad, samu na
moyo.” Beto yimba yawu ntangu yayi. Pesa beto note.

Mu zola Yandi, mu zola Yandi
Samu Yandi zolaka munu ntete
Mpe futaka mpulusu ya munu
Na yinti ya Calvaire.

163 Mpe kana…“Yayi bantu nyonso ke zaba ti beno kele bilandi
ya Munu, ntangu beno kele na zola, mosi samu na yankaka.” Ya
kele kieleka. Kana beto lenda ve kuzola mosi na yankaka yina
beto ke salaka benomemona, wapimutindu beto ke zolaNzambi
Yina beto lenda ve kumona?

Mu zola Yandi,
164 [Mpangi Branham ke na kuzonza na mpangi ya bakala na
estrade—Mu.] Nzambi sakumuna nge. [Mpangi ya bakala me
tuba, “Na kuvwandaka awa na nkokila yayi ya kele lukumu ya
kieleka ya Mazulu.”] Matondo na nge, mpangi ya bakala. [“Ya
kele kieleka mbote.”] Ntangu yayi, mu banza ti dibuundu, bawu
nionso, vwandaka baka kikesa. Beno ve? [“Yinga. Ya kieleka.”]
Nzambi sakumuna nge, Mpangi Boone. Mu ke vutula dibuundu
na nge. Nzambi sakumuna beno. 



BIMAYINA KE VWANDA KNG65-1205
(Things That Are To Be)

Nsangu yayi ya Mpangi William Marrion Branham, kulongamaka na Kingelesi,
na Lumingu na nkokila, na kilumbu ya 5 ya Ngonda ya kumi na zole, na mvula
1965, na First Assembly Of God na Rialto, Californie, U.S.A., yina bakamaka
na bande manietiki mpe basisamaka na muvimba nionso na buku na Kingelesi.
Lubangulu yayi na Kikongo-Kituba basisamaka na bukumpe ba kabulaka yawu
na Voice Of God Recordings.

KIKONGO-KITUBA

©2024 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Luzabusu samu na kubasisa mikanda

Muswa nionso kele ya yandi. Muntu nionso lenda kubasisa 
buku yayi na masini ya yandi ya yinzo samu na yandi mosi, 
to kukabula yawu ya mpamba, mutindu kisadilu samu na 
kumwangisa Nsangu ya mbote ya Yesu Klisto. Ba lenda tekisa 
buku yayi ve, kubasisa yawu na lutangu ya kulutila mingi, 
kutula yawu na site internet, kubumbisa yawu na kibumbulu 
ya bansangu, kubangula yawu na bandinga yankaka, to 
kulomba mbongo kukondwa muswa yina me sonama na Voice 
Of God Recordings®.

Na yina me tadila bansangu ya kulutila mingi to samu na yina 
me tadila bisadulu, beno sonikila:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


